
«Հին մտերիմները երեւի նրա համար են նաեւ հարկաւոր, որ մեզ 
վերադարձնում են անցեալի մեր պարզ վիճակներին, երբ մենք 
դեռ անուն չունէինք, տարբերութիւններ չունէինք, երբ նոյնն էր մեր  
վիշտն էլ, ուրախութիւնն էլ»

Վարդգէս Պետրոսեան (1932-1994), 
հայ անւանի արձակագիր, դրամատուրգ, հրապարակախօս, հասարակական գործիչ

Ապրիլի 13-ը Վարդգէս Պետրոսեանի յիշատակի օրն է

Նախագահ Ռէյիսի.

«ՑԱՆԿԱՑԱԾ 
ՆՈՐ 
ԱՐԿԱԾԱԽՆԴՐՈՒԹԻՒՆ 
ԿԱՐԺԱՆԱՆԱՅ 
ԱՒԵԼԻ ԾԱՆՐ 
ՊԱՏԱՍԽԱՆԻ»

«ԱԼԻՔ» - Սիոնիստական ռեժիմի 
ցանկացած նոր արկածախնդրութիւն 
կարժանանայ աւելի ծանր պատաս- 
խանի: Այս մասին յայտարարել է Հան- 
րապետութեան նախագահ այաթ. Սէյէդ 
Էբրահիմ Ռէյիսին՝ անդրադառնալով 
նախօրէին սիոնիստական ռեժիմի տա- 
րածքի վրայ Իսլ. յեղափոխութեան պա- 
հապանների կորպուսի յարձակմանը:

Նշելով, որ ԻՅՊԿ ուժերը դաս են  
տւել սիոնիստ թշնամուն, այաթ. Ռէյի- 
սին ասել է, որ այդ յարձակումը Իրանի  
ժողովրդի հզօրութեան ու կանխարգել- 
ման ուժի ցուցադրութիւնն էր:

«Հետեւելով մեր երկրի զինւած ուժերի  

պատմական, հզօր եւ յաղթական գոր- 
ծողութեանը՝ ապրիլի 13-ի ռազմական  
յարձակմանը, որը ծրագրւել եւ իրա- 
կանացւել է ի պատասխան Իրանի Իս- 
լամական Հանրապետութեան նպա- 
տակների եւ շահերի դէմ սիոնիստական 
ռեժիմի ագրեսիւ գործողութիւնների, 
Իսլամական յեղափոխութեան պահա- 
պանների կորպուսը, երկրի բոլոր պաշտ- 
պանական եւ քաղաքական հատւած- 
ների հետ համագործակցութեամբ եւ 
համակարգմամբ, նոր էջ է բացել Իրանի 
հեղինակութեան պատմութեան մէջ եւ 
դաս տւել սիոնիստ թշնամուն», - ասել է  
նա:

«Ես ընդգծում եմ, որ Իրանի ազգի 

շահերի դէմ ուղղւած ցանկացած նոր 
արկածախնդրութիւն կը հանդիպի 
աւելի կոշտ եւ զղջման արժանի պա- 
տասխանի»,- յստակեցրել է Հանրապե- 
տութեան նախագահը:

Ազգային Անվտանգութեան Գերագոյն խորհուրդ.

«Նոր ագրեսիայի դէպքում, պատասխանը 
10 անգամ աւելի ուժգին է լինելու»

«ԱԼԻՔ» - Ազգային Անվտանգութեան 
Գերագոյն խորհուրդը հանդէս է եկել 
յայտարարութեամբ, որում նշել է Իս- 
րայէլի վրայ Իսլ. յեղափոխութեան պա- 
հապանների կորպուսի յարձակման  
պատճառները։

«Իսլամական յեղափոխութեան պա- 
հապանների կորպուսի կողմից գրաւեալ  
տարածքների վրայ հրթիռային եւ անօ-
դաչու թռչող սարքերի զանգւածային 
յարձակման պատճառն այն էր, որ 
սիոնիստական ռեժիմը հատեց ՄԱԿ-ի 
կանոնադրութեան 2-րդ յօդւածի վրայ  
հիմնւած կարմիր գծերը։

Իրանի զինւած ուժերը իրականաց- 
րել են «Ճշմարիտ խոստում» գործողու- 
թիւնը՝ հիմնւելով ՄԱԿ-ի կանոնադրու- 
թեան 51-րդ յօդւածի վրայ։ Իրանը 
ձեռնարկել է նւազագոյն անհրաժեշտ 
պատժիչ գործողութիւնն ագրեսոր սիո- 
նիստական ռեժիմի դէմ՝ սեփական ազ- 
գային շահերն ու ազգային անվտան- 

գութիւնն ապահովելու համար:
Այս գործողութեան ընթացքում թի- 

րախաւորւել է միայն այս ռեժիմի հե- 
տախուզական եւ ռազմաօդային բա- 
զան, եւ խուսափել ենք ռեժիմի տնտե- 
սական եւ ենթակառուցւածքային օբիեկտ- 
ների վրայ յարձակումից։ Ներկայումս 
Իրանի օրակարգում այլ ռազմական  
գործողութիւն չկայ։

Եթէ սիոնիստական ռեժիմը ցան- 
կանայ շարունակել իր չարամիտ գոր- 
ծողութիւններն Իրանի դէմ ցանկացած 
միջոցով եւ ցանկացած մակարդակով, 
ապա կը ստանայ առնւազն 10 անգամ 
աւելի ուժգին պատասխան»,- ասւած է  
հրապարակւած յայտարարութեան մէջ։

ԱԳՆ են կանչւել Մեծ Բրիտանիայի, 
Գերմանիայի եւ Ֆրանսիայի դեսպանները

«ԱԼԻՔ» - ԱԳ նախարարութիւնը տե- 
ղեկացրել է, որ նախարարութիւն են  
կանչւել Մեծ Բրիտանիայի, Գերմա- 
նիայի եւ Ֆրանսիայի դեսպանները 
«Իսրայէլի դէմ Իրանի գործողութեան 
առնչութեամբ այդ երկրների անպա- 
տասխանատու դիրքորոշման պատճա- 
ռով»։ Հաղորդում է ԻՌՆԱ-ն։

Արեւմտեան Եւրոպայի վարչութեան 
գլխաւոր տնօրէնը ապրիլի 13-ին նա- 
խարարութիւն է կանչել Մեծ Բրիտա- 
նիայի դեսպան Սայմոն Շերքլիֆին, 
Գերմանիայի դեսպան Հանս-Ուդօ Միւ- 
զէլին եւ Ֆրանսիայի դեսպան Նիկոլեա  
Ռոշին։

«Իրանի Իսլամական Հանրապետու- 
թիւնը, վերահաստատելով իր հաւա- 
տարմութիւնը ՄԱԿ-ի կանոնադրու- 
թեան սկզբունքներին եւ նպատակ- 

ներին, ինչպէս նաեւ միջազգային իրա- 
ւունքին, լի է վճռականութեամբ հաս- 
տատակամօրէն պաշտպանելու իր 
ինքնիշխանութիւնը, տարածքային ամ- 
բողջականութիւնը եւ ազգային շահերը  
ուժի ցանկացած ապօրինի կիրառու- 
մից»,- յայտարարել է ԱԳՆ ներկա- 
յացուցիչը՝ դատապարտելով եւրոպա- 
կան երեք երկրների երկակի ստան- 

դարտները՝ կապւած իրանական դիւա- 
նագիտական հաստատութիւնների վրայ  
Իսրայէլի յարձակման հետ։

«Իրանի Իսլամական Հանրապետու- 
թիւնն իր կառուցողական եւ արդիւ- 
նաւէտ գործողութիւններով ցոյց է տւել, 
որ միշտ ձգտել է կանխել լարւածութեան  
աճը»,- յաւելել է նա։

Ճաշակ՝ Թալինի հետ.
«ԱԼԻՔ»-ի նոր՝ հեղի- 

նակային սիւնակին ծանօ- 
թացէք 5-րդ էջում:

Ակնարկ՝ Իսրայէլին 
հասցրած Իրանի դիպուկ 

պատասխանի մասին
Մեդիափորձագէտի կարծիքով՝ 

Իսրայէլին պատասխնելուց բացի 
այլ ելք չի մնում

«ԱԼԻՔ» - Մեդիափորձագէտ եւ ir- 
diplomacy.ir-ին աշխատակցող վերլու- 
ծաբան Ֆարշադ Ադէլն իր վարած  
սոցիալական ցանցերում հրապարա- 
կած վերջին գրառմամբ անդրադար- 
ձել է Իսրայէլի դէմ իրականացւած 
Իրանի հրթիռային աննախադէպ յար- 
ձակմանը՝ կատարւածը գնահատել է  
որպէս հակամարտութիւնների աս- 
պարէզում գծւող նոր հարթութիւն՝ 
ուղիղ առճակատումներից խուսա- 
փելու տաբուն վերանալու առւոմով:

Փորձագէտը իրադարձութիւնների 
զարգացումները մեկնաբանել է որպէս  
տարածաշրջանում նոր հաւասա- 
րումներ սահմանելու փորձ, ինչը կա- 
րող է սկզբնաւորւել Իրան-Իսրայէլ ուղիղ  
առճակատումից:

Ֆարշադ Ադէլի չորս կէտերից  
կազմւած ակնարկում նշւած է.

1. Հրթիռակոծման գիշերը, Իրանի  
պատասխան հրթիռային եւ անօդաչու 

սարքերի յարձակումը կարեւոր գոր- 
ծողութիւն էր, որի հիմնական արդիւնքը  
Իրանի եւ Իսրայէլի միջեւ առճակա- 
տումը նոր փուլ տեղափոխելն է:  
Այժմ, տարիներ շարունակ զսպւածու- 
թիւնից, ստարատեգիական լռութիւ- 
նից եւ հիբրիդային պատերազմից յե- 
տոյ, Իրանն ու Իսրայէլը ուղիղ առ- 
ճակատման փուլի են անցել: 

Սա ինքնին նշանակում է, որ մենք 
կը տեսնենք հակամարտութիւնների 
նոր մակարդակ, քանի որ գերուժ հա- 
մարւող կողմերի ուղիղ առճակատման 
գնալու տաբուն այլեւս վերացւած է։

2. Յիշենք, որ մարտարւեստում՝ 
«մարտավարութիւնը պատերազմում 
զինւած ուժեր օգտագործելու գրագի- 
տութիւնն է, իսկ ռազմավարութիւնը՝ 
առանձին մարտերը պատերազմի նպա- 
տակով օգտագործելու դոկտրինա»։ 
Իրանի եւ Իսրայէլի միջեւ պատերազմն 
ընդարձակ մարտադաշտ է, որտեղ 
երկու կողմերն էլ «մարտավարութիւն» 
են օգտագործում դիմակայելու մի- 
մեանց, առաջ մղելու համար իրենց 
ռազմավարական նպատակները: Ան- 
ցած գիշեր (հրթիռակոծման) մարտա- 
վարութեան եւ մենամարտի (առ- 
այժմ) արդիւնքը եղել է Իսրայէլի զսպող  
ուժը ջախջախելը եւ Իրանի կողմից 
հակամարտութեան նոր շեմ սահմա- 
նելը:

Իսրայէլի համար եւս սա հաս- 
կանալի է դարձել, եւ ելնելով Թել 
Աւիւի վարչակարգի ռազմավարական 
տրամաբանութիւնից՝ արձագանգելն 
անխուսափելի է, իսկ հնարաւոր այդ  

(Շար. 8-րդ  էջում)

ՕՐՒԱՅ ԹԵՄԱ Անթիլիասում 
քննարկւելու են Ադրբեջանի 

գործադրած ցեղասպան 
արարքները եւ Արցախի 

ժողովրդի իրաւունքների 
վերականգնման խնդիրները

Մեծի Տանն Կիլիկիոյ Կաթողի- 
կոս Արամ Ա Վեհափառ Հայրա- 
պետին տնօրինումով, «Կիլիկիա 
վերլուծական հարթակ»-ի աշխա- 
տանքներու շրջագիծին մէջ, 20-
22 ապրիլի 2024-ին Անթիլիասի 
Մայրավանքին մէջ տեղի պիտի 
ունենայ համագումար՝ «Արցախի 
իրաւունքներու վերականգնումի 
հրամայականը՝ ընդդէմ Ադրբե- 
ջանի ցեղասպանական քաղաքա- 
կանութեան» ընդհանուր խորագրին 
ներքոյ։

Այս առիթով Հայաստանի Հան- 
րապետութենէն, Արցախէն եւ սփիռ- 
քեան տարբեր երկիրներէ հրա- 
ւիրւած են 30 պատմաբաններ, մի- 
ջազգային իրաւունքի մասնագէտ- 
ներ եւ քաղաքագէտներ։

Համագումարի թուական նկատի  
առնւած է Ապրիլը՝ շեշտելու հա- 
մար Ցեղասպանութեան անպատ- 
ժելիութեան իբրեւ հետեւանք շա- 
րունակւող ցեղասպանութիւններու 
համամարդկային սպառնալիքը եւ  
Թուրքիոյ աջակցութեամբ Ադրբե- 
ջանի իրականացուցած ցեղասպա- 
նական գործողութիւնները՝ Ար- 
ցախի մէջ։

Կարեւորութեամբ նշենք, որ Վե- 
հափառ Հայրապետին հրաւէրով 
Անթիլիաս պիտի ժամանէ միջազ- 
գային քրէական դատարանի հիմ- 
նադիր դատախազ, համաշխար- 
հային համբաւի տիրացած դոկ- 
տոր Լուի Մօրէնօ Օքամփօն։ Ար- 
ցախի ժողովուրդի իրաւունքներու 
վերականգմանն յատկացւած քննար- 

կումներուն մասնակցելու համար 
Անթիլիաս հրաւիրւած է նաեւ 
Հայաստանի Հանրապետութեան ար- 
տաքին գործոց նախկին նախարար 
Վարդան Օսկանեանը, որ հայկական 
կողմէն երկար ատեն վարած է 
արցախեան հակամարտութեան 
բանակցութիւնները եւ այժմ կը գլխա- 
ւորէ Արցախի հարցի հետա- 
պընդման համար Արցախի Հան- 
րապետութեան Ազգային ժողովին 
կողմէ կազմւած յանձնախումբին 
աշխատանքները։ Նիստերուն ներ- 
կայ պիտի ըլլայ նաեւ նոյն յանձ- 
նախումբի անդամ եւ Ընկերվար 
Միջազգայնականի փոխ նախագահ 
Մարիօ Նալբանդեան, որ պիտի 
ուղեկցի Լուի Մօրէնօ Օքամփոյին։

Լուի Մօրէնօ Օքամփօն Լիբա- 
նանի մէջ գործող դիւանագիտա- 
կան ներկայացուցիչներու եւ հրա- 
ւիրեալներու լսարանին պիտի 
դասախօսէ Ցեղասպանութեան ուխտի  
կիրառելիութեան դժւարութիւննե- 
րուն եւ այդ հրամայականին առջեւ  
ցցւող խոչընդոտներու պատճառ- 
ներուն մասին։ Ան նաեւ իր մաս- 
նակցութիւնը պիտի բերէ համա- 
գումարի աշխատանքներուն։

Երեք օրերու վրայ երկարող հա- 
մագումարէն պիտի բխի յայտա- 
րարութիւն՝ ուղենշելու համար Ար- 
ցախի մէջ գործադրւած ցեղասպա- 
նութեան հետեւանքներու յաղթա- 
հարման եւ Արցախի ժողովուրդի 
իրաւունքներու վերականգնման հնա- 
րաւոր ուղիները։

ՌԴ ԱԳՆ.

«Արեւմուտքի դիրքորոշման 
պատճառով ՄԱԿ-ի ԱԽ-ն չկարողացաւ 

համարժէք արձագանգել Իրանի 
հիւպատոսութեան վրայ յարձակմանը»

«ԱԼԻՔ» -  Ռուսաստանի ԱԳ նա- 
խարարութիւնը յայտարարութիւն է  
տարածել նախօրէին Իսրայէլի վրայ  
Իրանի յարձակման կապակցութեամբ:  
Հաղորդում է  «ՌԻԱ Նովոստի»-ն:

Յայտարարութեան մէջ մասնա- 
ւորապէս ասւած է. «Ապրիլի 14-ի  
գիշերը մեծ քանակութեամբ հրթիռ- 
ներ եւ անօդաչու սարքեր են ար- 
ձակւել Իսրայէլի ուղղութեամբ։ Իրանի  
ԱԳՆ-ի հաղորդմամբ՝ այս յարձա- 

կումն իրականացւել է ՄԱԿ-ի կա- 
նոնադրութեան 51-րդ յօդւածի հա- 
մաձայն ինքնապաշտպանութեան իրա- 
ւունքի շրջանակում՝ ի պատասխան 
տարածաշրջանում իրանական օբի- 
եկտների վրայ, այդ թւում՝ ապրիլի 1-ին  
Դամասկոսում Իրանի դեսպանատան 
հիւպատոսական բաժանմունքի վրայ  
յարձակմանը, ինչը մեր երկիրը խստօրէն  
դատապարտել է:

Ցաւօք, արեւմտեան անդամների 
դիրքորոշման պատճառով ՄԱԿ-ի Ան- 

վըտանգութեան խորհուրդը չկարողա- 
ցաւ համարժէք արձագանգել Իրանի  
հիւպատոսական ներկայացուցչու- 
թեան վրայ յարձակմանը։

Մենք մեր խորին մտահոգութիւնն 
ենք յայտնում տարածաշրջանում 
հերթական վտանգաւոր էսկալա- 
ցիայի կապակցութեամբ։ Բազմիցս 
զգուշացրել ենք, որ Մերձաւոր Արեւել- 
քում, առաջին հերթին, պաղեստինա-
իսրայէլական հակամարտութեան 
գօտում բազմաթիւ ճգնաժամերի չլուծ- 
ւած լինելը, որոնք յաճախ սնուցւում 
են անպատասխանատու սադրիչ 
գործողութիւններով, կը հանգեցնեն 
լարւածութեան աճի:

Բոլոր ներգրաււած կողմերին կոչ  
ենք անում զսպւածութիւն ցուցաբե- 
րել։ Յուսով ենք, որ տարածաշրջանի 
երկրները կը լուծեն առկայ խնդիր- 
ները քաղաքական եւ դիւանագի- 
տական ճանապարհով։ Մենք կար- 
ծում ենք, որ կարեւոր է, որ կա- 
ռուցողական տրամադրւած միջազ- 
գային խաղացողները նպաստեն 
դրան»:

Զախարովան՝ Իսրայէլի դեսպանին.

«Սիմո՛նա, յիշեցրէք ինձ՝ 
ե՞րբ է Իսրայէլը դատապարտել 

Կիեւի ռեժիմի առնւազն մէկ հարւած 
ռուսական մարզերին»

Ռուսաստանի ԱԳ նախարարու- 
թեան պաշտօնական ներկայացուցիչ 
Մարիա Զախարովան, ի պատաս- 
խան Իսրայէլի դեսպանի՝ Իրանի 
հարւածը դատապարտելու կոչին,  
նշել է, որ Իսրայէլը երբեւէ չի դա- 
տապարտել Ուկրաինայի հարւած- 
ները Ռուսաստանի Դաշնութեան 
տարածքում։ 

«Սիմո՛նա, յիշեցրէք ինձ՝ ե՞րբ է  
Իսրայէլը դատապարտել Կիեւի ռե- 
ժիմի առնւազն մէկ հարւած ռու- 
սական մարզերին: Չէ՞ք յիշում, ես 
եւս: Բայց ես յիշում եմ իսրայէլցի 
պաշտօնեաների պարբերաբար յայ- 
տարարութիւնները՝ ի պաշտպանու- 
թիւն Զելենսկու գործողութիւնների»,- 

թելեգրամեան իր ալիքում գրել է 
Զախարովան:

Յիշեցենք, որ աւելի վաղ լրատւա- 
միջոցները գրել էին, որ ՌԴ-ում  
Իսրայէլի դեսպան Սիմոնա Գալպե- 

րինը ասել է, որ Իսրայէլն ակնկա- 
լում է Ռուսաստանի կողմից Իրանի  
զանգւածային հրթիռային յարձակ- 
ման դատապարտում:

Սիրիայի ԱԳՆ.

«Իրանի հшրւածներն 
Իսրայէլին հասցւել են 

ինքնապաշտպանութեան 
իրաւունքի շրջանակներում»

«ԱԼԻՔ» - Իրանի հարւածները 
Իսրայէլին հասցւել են ինքնապաշտ- 
պանութեան իրաւունքի շրջանակնե- 
րում։ Այս մասին ըստ Սիրիայի SANA 
պետական լրատւական գործակա- 
լութեան՝ յայտնել է երկրի ԱԳ նախա- 
րարութիւնը:

«Իրանի հարւածներն իսրայէլա- 
կան ռազմական օբիեկտներին տեղի  
են ունեցել Իրանի կողմից ինքնա- 
պաշտպանութեան իրաւունքի իրա- 
կանացման շրջանակներում եւ ՄԱԿ-ի  
կանոնադրութեան 51-րդ յօդւածի 

համաձայն»,- ասւած է Սիրիայի ԱԳՆ 
տարածած յայտարարութեան մէջ։

Վահէ Դաւթեան.
«Արդեօ՞ք Բաքուն կօգտւի Մերձաւոր Արեւելքում 

սրացումից՝ ստանալու այսպէս կոչւածը 
«Զանգեզուրի միջանցք»-ը»

Քաղաքական գիտութիւնների 
դոկտոր, պրոֆեսոր, էներգետիկ ան- 
վըտանգութեան փորձագէտ Վահէ 
Դաւթեանը տելեգրամեան իր ալի- 
քում գրում է.

«Արդեօ՞ք Բաքուն կօգտւի Մեր- 
ձաւոր Արեւելքում սրացումից՝ ստա- 

նալու այսպէս կոչւածը «Զանգեզուրի 
միջանցք»-ը»։

Առաջին հայեացքից դա միանգա- 
մայն հնարաւոր է։

Ընդորում, երկու կարեւոր հանգա- 
մանք համընկնում են.

1. Իրանը, որպէս «միջանցքային 
ռազմավարութիւնը» զսպող դերակա- 
տար, այժմ ընկղմւած է Իսրայէլի 
ուղղութեան մէջ։

2. Երեւանում, քաղաքական ներքա- 
ղաքական ելնելով, ամէն պայման 
առկայ է յաջորդ ռազմավարական 
զիջումների գնալու համար։

Միւս կողմից, Իրանը համակար- 
գային խաղացող է, որի համար Հա- 
յաստանի հետ սահմանի պահպանումն 
անուղղակիօրէն սիոնիզմի դէմ պայ- 

քարի բաղկացուցիչ մասն է։
Իրանի թուլացումը հիւսիսային  

ուղղութեամբ լուրջ փոփոխութիւն- 
ների կը յանգեցնի Հարաւային 
Կովկասում՝ այստեղ իսրայելական 
գործօնի ակտիւացման հնարաւո- 
րութեամբ։

Չմոռանանք 2021-2022 թթ. Թեհ- 
րանից հնչող յայտարարութիւնները` 
Ադրբեջանում սիոնիստական ռե- 
ժիմի ներկայութեան մասին։

Այսպէս թէ այնպէս, Մերձաւոր 
Արեւելքում տեղի ունեցող իրադար- 
ձութիւնները միշտ անդրադառնում 
են Հարաւային Կովկասի վրայ։

Սա է աշխարհաքաղաքական օր- 
գանիկան»։

Հայաստանը ԵՄ-ից 
ու ԱՄՆ-ից ստացել է  

ֆինանսաւորում 
եւ քարոզչութիւն, 

սակայն ոչ մի 
փամփուշտ

Անցած ուրբաթ Բրիւսէլում տե- 
ղի ունեցաւ եւրոպացի, ամերիկացի 
բարձրաստիճան պաշտօնեաների եւ  
վարչապետ Նիկոլ Փաշինեանի շատ  
սպասւած հանդիպումը։ Հայերը չա- 
փազանց ոգեւորւած էին այդ հան- 
դիպման առիթով դրա կայացումից 
շատ առաջ։

Որոշ հայեր իզուր տեղը ենթա- 
դըրում էին, որ Հայաստանը շուտով 
կանդամակցի Եւրոմիութեանը, իսկ 
ուրիշներն աւելի հեռուն գնալով կան- 
խատեսում էին, որ Հայաստանը կը 
դառնայ ՆԱՏՕ-ի անդամ:

Թէեւ հայերը հիանալի ժողովուրդ 
են, սակայն իրենց ողջ պատմու- 
թեան ընթացքում նրանք ունեցել են  
մի մեծ թերութիւն, որը դիւանագի- 
տութեան մէջ հմտութիւնների պա- 
կասն է։

Չնայած հայերը տուժել են ներ- 
խուժումներից, բռնազաւթումներից, 
կոտորածներից եւ նոյնիսկ ցեղա- 
սպանութիւնից, նրանք երբեք չեն 
հասկացել, որ ոչ մի օտար ուժ չի 
կարողանա փրկել իրենց: Նրանք 
մշտապէս յոյս են ունեցել, որ ինչ- 
որ երկիր կը փրկի իրենց, կարծես  
թէ ինչ-որ մէկը պարտաւոր էր դա  
անել։ Եթէ հայերը երբեք չեն պաշտ- 
պանել իրենց երկիրը, ապա ինչո՞ւ 
պէտք է օտարը նման բան անի։ 
Ինչպէ՞ս կարող են օտարներն աւելի 
շատ մտահոգւած լինել Հայաստանի 
անվտանգութեան եւ բարեկեցութեան 
խնդիրներով, քան հայերը:

Չնայած հակառակն ապացուցող 
բոլոր փաստերին՝ հայերը հազարա- 
ւոր տարիների ընթացքում հաւատա- 
ցել են այն հեքիաթին, որ ինչ-որ մէ- 
կը կը գայ իրենց փրկելու: Մինչեւ վեր- 
ջերս հայերի մեծ մասը հաւատում 
էր, որ եթէ իրենք յայտնւեն իրական 
վտանգի մէջ, Ռուսաստանը կը փրկի 
իրենց: Բնականաբար, սա վաղեմի 
ցանկալին իրականի փոխարէն ըն- 
դունելու շարունակութիւնն է։ Չնա- 
յած հայերի ակնկալիքներին, երբ Ռու- 
սաստանը 2020 թւականին Արցախը 
չպաշտպանեց Ադրբեջանի ներխու- 
ժումից, ակնյայտ էր, որ Ռուսաստա- 
նը պարտաւորութիւն չուներ պաշտ- 
պանելու Արցախը, քանի որ այն Հա- 
յաստանի Հանրապետութեան մաս 
չէր։ Ի վերջոյ, ռազմական դաշինքը, 
որը կոչւում էր Հաւաքական անվը- 
տանգութեան պայմանագրի կազմա- 
կերպութիւն (ՀԱՊԿ), եղել է Ռուսաս- 
տանի, նախկին խորհրդային չորս 
այլ հանրապետութիւնների եւ Հա- 
յաստանի Հանրապետութեան միջեւ,  
այլ ոչ թէ Արցախի։ Բայց երբ Ադըր- 
բեջանը 2021 եւ 2022 թւականներին 
գրաւեց Հայաստանի որոշ տարածք- 
ները, աւելի շատ հայեր սկսեցին 
սթափւել այն փաստից, որ ՀԱՊԿ-ը 
ոչինչ չի անելու Հայաստանի տա- 
րածքը պաշտպանելու համար:

Կարելի էր կարծել, որ երբ մի օր 
հայերը վերջապէս հասկանան այս 
փաստը, նրանք կը համոզւեն, որ ոչ 
ոք չի պաշտպանելու Հայաստանը: 
Ցաւօք, դա տեղի չունեցաւ: Նրանք 
շարունակեցին փրկիչների իրենց  
յաւերժական փնտրտուքը: Պայմա- 
նաւորւած Ռուսաստանի նկատմամբ 
աճող հակակրանքով՝ բազմաթիւ 
հայեր սկսեցին հաւատալ, որ այժմ 
իրենց օգնութեան կը գայ Արեւմուտ- 
քը (Եւրոպան, ԱՄՆ-ը) կամ Իրանը: 
Որոշ ժամանակ անց, երբ տեսնեն,  
որ ոչ Եւրոպան, ոչ ԱՄՆ-ը, ոչ էլ Իրա- 
նը չեն պատրաստւում փրկել իրենց,  
նրանք երեւակայելու են, որ Հնդկաս- 
տանն ու Չինաստանը կը պաշտ- 
պանեն իրենց։ Այսպիսով, նրանք կը 
գնան երկրից երկիր՝ նոր պաշտպան 
փնտրելու։ Բայց հայերը շարունակում 
են հաւատալ, որ ուրիշները պար- 
տաւոր են պաշտպանել իրենց:

Աշխարհի իւրաքանչիւր երկիր 
պաշտպանում է իր ազգային շա- 

հերը, բացառութեամբ, կարծես թէ, 
Հայաստանի։ Եթէ Հայաստանը ձեռ- 
նհաս ղեկավար ունենար, նա շտապ  
քայլեր կը ձեռնարկեր՝ մինչեւ ատամ- 
ները զինելու երկիրը՝ ինքն իրեն 
պաշտպանելու համար։ Կան մար- 
դիկ, որոնք ասում են՝ Հայաստանը 
երբեք չի կարողանայ պաշտպանւել 
իր աւելի հզօր թշնամիներից, որքան 
էլ լավ զինւի։ Թէեւ դա ճիշտ է, սա- 
կայն դրա լուծումը Հայաստանի սահ- 
մաններն անպաշտպան թողնելը չէ, 
որ ամէն մէկը կարողանայ ներխուժել: 
Հայաստանի թշնամիները պէտք է 
գիտակցեն, որ եթէ համարձակւեն 
հատել նրա սահմանները, ապա 
թանկ գին կը վճարեն: Նրանք պէտք է 
իմանան, որ Հայաստանը հանրային 
զբօսայգի չէ, որտեղ կարող են ազա- 
տօրէն մտնել, երբ ուզեն։

Անդրադառնալով անցած ուրբաթ 
Բրիւսէլում կայացած հանդիպմանը, 
բնականաբար, երբեք չքննարկւեց 
Եւրոմիութեանը կամ ՆԱՏՕ-ին ան- 
դամակցելու հարցը։ Հայաստանն իս- 
կապէս ստացաւ մի քանի հարիւր 
միլիոն դոլարի խոստումներ յաջորդ 
չորս տարւայ ընթացքում, եւ աւելի 
փոքր գումար՝ Միացեալ Նահանգների 
տնտեսական օգնութիւնից։ Բնակա- 
նաբար, սա լաւ է։ Ո՞վ կարող է վի- 
ճարկել դրամաշնորհի ստացումը, են- 
թադրելով, որ այդ գումարը կը ծախ- 
սըւի խելամտօրէն եւ չի գնայ իշ- 
խանամէտ կապալառուների գրպան- 
ները։

Հայաստանին գումար յատկացւեց 
տնտեսական զարգացման եւ այլ 
ենթակառուցւածքների համար, օրի- 
նակ՝ էներգետիկայի։ Դա նոյնպէս  
լաւ է։ Այնուհետեւ մենք շատ քարոզ- 
չութիւն լսեցինք Հայաստանի ժո- 
ղովրդավարական պետութիւն լի- 
նելու մասին: Սա պարզապէս շո- 
ղոքորթութիւն էր՝ Փաշինեանին զւար- 
ճացնելու համար։ ԱՄՆ պետքարտու- 
ղար Էնթոնի Բլինքէնը շարունակեց 
խրախուսել Հայաստանում ժողովըր- 
դավարութեան խթանումը, թէեւ ԱՄՆ  
կառավարութիւնը ուշադրութիւն չի  
դարձնում նման անիմաստ սկզբունք- 
ների վրայ, բացառութեամբ այն դէպ- 
քերի, երբ դա համապատասխանում 
է իր քաղաքական ու ռազմական 
շահերին: Հակառակ դէպքում, Միա- 
ցեալ Նահանգները վաղուց պատ- 
ժամիջոցներ կը սահմաներ Ադրբե- 
ջանի եւ Թուրքիայի նկատմամբ՝ 
իրենց սեփական բնակչութեան, ինչ- 
պէս նաեւ արցախահայերի ժողո- 
վըրդավարական իրաւունքների բազ- 
մաթիւ խախտումների պատճառով։

Հայաստանն Արեւմուտքից քա- 
ղաքական քարոզչութեան կարիք չու- 
նի։ Հաշւի առնելով Ադրբեջանի շա- 
րունակական յարձակումները Հա- 
յաստանի վրայ, նոյնիսկ Բրիւսէլում 
հանդիպման կայացման ժամանակ, 
այս պահին Հայաստանին ամենա- 
շատն անհրաժեշտ է զէնք՝ պաշտ- 
պանւելու իր մահացու թշնամինե- 
րից՝ Ադրբեջանից եւ Թուրքիայից:  
Եթէ յանկարծ կորցնենք մեր հայ- 
րենիքը, անիմաստ կը դառնայ բա- 
րելաււած կառոյցներ կամ ժողովըր- 
դավարական  կառավարում  ունենալը։

Քանի որ ոչ Արեւելքը, ոչ Արեւ- 
մուտքը չեն ապահովում Հայաստա- 
նի անվտանգութիւնը, նախագահ Ալի- 
եւը համոզւած է, որ Հայաստանի 
հետ կարող է վարւել ինչպէս ինքն 
է ցանկանում, եւ ոչ ոք ոչինչ չի 
անի նրան պաշտպանելու համար՝ 
բացի մի «բուռ» դոլարից ու բազում 
անօգուտ գովասանքներից։

Թարգմանութիւնը՝ 
ՌՈՒԶԱՆՆԱ ԱՒԱԳԵԱՆԻ

Ադրբեջանական վայրագութիւնները 
Տաւուշի խաղաղ բնակչութեան դէմ՝ 
1993-1994 թւականներին

Հայ-ադրբեջանական պատե- 
րազմների, ռազմական բախումնե- 
րի բոլոր ընթացքներում ակտիւ 
կէտերից է եղել Տաւուշի մարզը: 
Խորհրդային շրջանի վերջին էտա- 
պում՝ 1980-ականներից սկսած, հա- 
յերի ու ադրբեջանցիների միջեւ հա- 
կադրութիւնները, միջադպերը սկը- 
սել են ակտիւանալ նաեւ Տաւու- 
շի հատւածում: Դա են վկայում ժա- 
մանակի մամուլում լոյս տեսած լու- 
րերը, տեղեկութիւնները: 1988 թւա- 
կանին, երբ սկսւեց Արցախեան շար- 
ժումը, ակտիւացաւ նաեւ հայ-ադըր- 
բեջանական լարւածութիւնը Տաւու- 
շում: Հայաստանի սահմանագօտու 
այդ հատւածը յատկապէս ամենա- 
թէժն է եղել Արցախի առաջին պա- 
տերազմի ժամանակ:

Սահմանագօտու ամբողջ եր- 
կայնքով ընթացել է ռազմական 
բախում: Այդ տարիներին Տաւուշի 
սահմանին տեղի ունեցող իրա- 
դարձութիւնների մասին տեղեկա- 
նում ենք պաշտօնական արձա- 
գանգներից, լրահոսից, ինչպէս նաեւ  
թերթերից: 1993-1994 թւականներին 
Տաւուշի սահմանին հայ-ադրբեջա- 
նական ռազմական բախումների, 
ինչպէս նաեւ ադրբեջանցիների ռազ- 
մական եւ քաղաքացիական վայ- 
րագութիւնների մասին տեղեկա- 
նում ենք Տաւուշի շրջկենտրոն Բերդ 
քաղաքում տպագրւող  «Այգաբաց» 
թերթից, որը Տաւուշի շրջանային 
խորհրդի պաշտօնաթերթն էր:

Հարկ է նշել, որ այդ շրջանի  
Երեւանի թերթերը եւս տեղեկու- 
թիւնների մեծ մասը ստանում էին  
հէնց վերոնշեալ թերթից, որում 
լրագրողներն ականատեսի աչքով,  
հենց առաջնագծից էին ներկայաց- 
նում իրադարձութիւնները: Մաս- 
նաւորապէս, թերթում կարդում ենք  
1993 թւականի վերջին ադրբեջան- 
ցիների վայրագութիւնները Տաւու- 
շի խաղաղ բնակիչների շրջանում.

«Երկարատեւ ընդմիջումից յե- 
տոյ 1993 թւականի դեկտեմբերի 
25-ին եւ 26-ին ադրբեջանցիները 
Թովուզի շրջանի ռազմական յե- 
նակէտերից ծանր հրետանուց ու 
տանկերից աւելի քան  երկու ժամ 
հրետակոծութեան են ենթարկել 
շրջանի սահմանամերձ գիւղերը: 
Դեկտեմբերի 29-ին, ժամը 13-ին,  
Թովուզի եւ Գետաբէկի շրջանների 
ռազմական յենակէտից զէնքի բո- 

լոր տեսակներից դաժան հրետա- 
կոծութեան ենթարկւեցին շրջանի 
գրեթէ բոլոր բնակավայրերը: Այգե- 
պարի սահմանում իր զինւորական 
պարտքը կատարելիս հերոսի մա- 
հով զոհւեց Սարգիս Այդինեանը: 
Վարագաւանում թուրքի գնդակի 
զոհը դարձաւ ութ տարեկան մի 
աղջնակ: Կան մէկ տասնյակից 
աւելի վիրաւորներ: Աւելի քան 
70 բնակարաններ աւերւեցին»: 
(«Այգաբաց», 1994, N 1):

Ադրբեջանցիներն իրենց վայրա- 
գութիւնները շարունակում են նաեւ 
1994 թւականի յունւարին: Փետըր- 
ւար ամսւայ համարում կարդում 
ենք յունւարին տեղի ունեցած այն  
բոլոր յանցագործութիւնների մա- 
սին, որոնք տեղի են ունեցել Տա- 
ւուշի մի շարք գիւղերում.

«Յունւարի 21-ին ադրբեջանցի- 
ները Չինարի գիւղի սահմանում 
գազանաբար խոշտանգել են երկու 
խաղաղ բնակիչների: Յունւարի 27-ին  
ադրբեջանցիները ներխուժել են  
Պառաւաքարի տարածք եւ սպա- 
նել երկու հովիւների: Նոյն օրը 
Բերդ-Կրասնոսելսկ ճանապարհին 
ադրբեջանցիները պայթեցրել են  
«Կամազ» մակնիշի մէկ աւտոմեքե- 
նայ: Ուղեւորները եւ վարորդը, բա- 
րեբախտաբար, հասցրել են փախ- 
չել: Յունւարի 30-ին, գիշերը, ժա- 
մը 3-ի սահմաններում, ադրբեջան- 
ցիները ներխուժել են Ներքին Կար- 
միրաղբիւրի տարածք, հասել մին- 
չեւ գիւղի ֆերմաները: Տաւուշի 
սահմանապահները կասեցրել են 
թշնամու  գրոհները, քշել նախկին 
դիրքերը»: (Նոյն տեղում՝ N 5):

Ադրբեջանցիներն իրենց ձեռա- 
գըրին հաւատարիմ մնալով՝ հրե- 
տակոծում էին նաեւ բնակավայ- 
րերը, սպանում ու վիրաւորում 
խաղաղ բնակիչների: Այդ ամէնը, 
բնականաբար, իրականացվում էր 
նաեւ հրադադարի ժամանակ.

«Հրետակոծութիւնների հետե- 
ւանքով Չինարիում աւերւել է 86  
տուն, Սերոբ Ոսկանեանի եւ Սան- 
թուր Բալոյեանի առանձնատները՝ 
հիմնովին»: (Նոյն տեղում՝ N 32):

«Իրենց բնոյթին հաւատարիմ 
թուրք-թաթարները, կրկին խախ- 
տելով հրադադարի մասին պայ- 
մանաւորւածութիւնը, մարտի 28-ին,  
առաւօտեան ժամը 5-ից մինչեւ 
20-ը, Ադրբեջանի Թովուզի եւ Գե- 

տաբէկի շրջանների ռազմական 
յենակէտերից, զէնքի գրեթէ բոլոր  
տեսակներից, այդ թւում եւ տան- 
կերից ու «Գրադ» կայանքներից 
կրկին հրետակոծութեան են են- 
թարկել շրջանի պաշտպանական 
դիրքերը, Չինարի, Այգեձոր, Մով- 
սէս, Չորաթան, Արծւաբերդ, Ներ- 
քին Կարմիրաղբիւր, Այգեպար, Թո- 
վուզ գիւղերը եւ Բերդ շրջկենտ- 
րոնը: Զոհւել է վեց մարդ, այդ թւում՝ 
երկու խաղաղ բնակիչ: Վիրաւորւել 
է երկու տասնեակից աւելի մարդ: 
Հրետակոծութեան հետեւանքով 
բոլոր գիւղերում եւ Բերդում կան 
մեծ թւով աւերածութիւններ»: (Նոյն 
տեղում՝ N 12):

Այս մի քանի մէջբերումներն 
ուղղակի պատառիկներ են այն 
վայրագութիւններից, որոնք իրա- 
կանացրել են հայերին բնաջնջելու 
մտադրութիւն ունեցող ադրբեջան- 
ցիները 1993-1994 թւականների 
հայ-ադրբեջանական ռազմական 
բախումների ժամանակ: Ժամա- 
նակի մամուլի իւրաքանչիւր հա- 
մարում ադրբեջանցիների ռազմա- 
կան յանցագործութիւններն են, խոշ- 
տանգումները խաղաղ բնակիչների 
նկատմամբ:

Մինչ օրս Տաւուշի վերոնշեալ եւ 
մնացեալ գիւղերում շարունակում 
են մնալ խաղաղ բնակիչների հրե- 
տակոծւած տները, ողջ են նաեւ 
խոշտանգումների ենթարկւածների 
հարազատները: Ադրբեջանական 
վայրագութիւնների մասին այս 
պատառիկները ներկայացւում են 
փաստելու համար, որ մեր օրե- 
րում Տաւուշի, այսպէս կոչւած, 
անկլաւների վերադարձը՝ թէ՛ խա- 
ղաղ ճանապարհով, թէ՛ ծրագրւած 
պատերազմական ճանապարհով, 
նոր ճանապարհ է բացելու ադըր- 
բեջանցիների համար հետագայ  
առաջխաղացման, վայրագութիւն- 
ների, նոր բնակավայրերի գրաւման 
ու ոչնչացման համար: Թերեւս, 
դա յստակ տեսնում ենք վերջին 
4 տարիների ընթացքում: Կա՛մ 
Տաւուշից կը սկսւի Հայաստանի, 
Արցախի ազատագրական պայքա- 
րը, կա՛մ Տաւուշով կը սկսի դրւել  
Հայաստանի Երրորդ Հանրապե- 
տութեան աւարտը:

Զ. Շուշեցի
168.am

ՊԱՏՄՈՒԹԻՒՆԸ ԿՐԿՆՒԵԼՈՒ 
ԱՌԻԹ Է ԳՏՆՈՒՄ,
ԵՐԲ ԱՅՆ ՔՈՆԸ ՉԵՍ ՀԱՄԱՐՈՒՄ
Ոսկեպարն այսօր՝ «Օղակ» գործողութիւնից 33 տարի անց

Վերջին շրջանի զարգացումների 
լուսանցքում, երբ ՀՀ գործող իշխա- 
նութիւնների խայտառակ ձախողում- 
ների բերումով Հայաստանը օր-օրի  
նահանջ ու ստորացում է ապրում,  
նոյն վարչակազմը հայ ժողովրդին 
անզօրացնելով դարձրել է պատմու- 
թիւնը կրկնւելու իրողութեան լուռ 
վկան:

Խօսքը Ոսկեպարի ու հարեւան 
երեք գիւղերի ամսին է: Ոսկեպարը 
որպէս հայրենիքի անբաժան մաս, 
կամ ինչպէս «հայրենիք» բառից խու- 
սափող վարչապետն է սիրում ասել՝ 
ոսկեգոյն Հայաստանի քարտէզը ձե- 
ռին ման գալով, Հայաստան չէ: Փոր- 
ձագէտ մարդիկ այս մասին հանրու- 
թեանը իրազէկել եւ լուսաբանել են 
վարչակազմի սխալ ընկալումների 
մասին եւ աւելորդ կը լինէր կրկնել  
նոյնը: Ուղղակի յօդւածի նպատակը 
ընթերցողին վերյիշման առիթ տալն  
է 1991 թւականի նոյն շրջանի հետ  
կապւած ջարդերի ու հակամարտու- 
թեան թեմայով, որից պարզ է դառ- 
նում նաեւ, որ շրջանի խիստ կարե- 
ւոր նշանակութիւն ունի ռազմավա- 
րական նշանակութեան առումով,  
որտեղից կարելի եւ վերահսկուղու- 
թիւն իրականացնել այսօրւայ Հա- 
յաստանի սահմանի երկայնքով, ե՛ւ 
դէպի Արցախի հիւսիսային շրջան- 
ներ, ինպչէս նաեւ տարածաշրջանի 
կարեւոր ջրայի ռեսուրսներ նայող 
ուղղութիւններ վրայ: 

Դրւագը պատմում է 1991 թւա- 
կանի մայսիս 4-ի իրադարձութիւն- 
ների մասին, որը տեղի է ունեցել 
Հայաստանի եւ Արցախի սահմանա- 
մերձ տարածքների հայկական Ոս- 
կեպար  գիւղի  բնակչութեան  հետ: 

Լուսանկարը պատմում է, թէ ինչ- 
պէս ադրբեջանական զօրքերի ստո- 
րաբաժանումները, ԽՍՀՄ բանակա- 
յինների օգնութեամբ տարհանում են  
եւ ոչնչացնում՝ ծագումով հայ բնակ- 
չութեանը:

Անկախ ազգութիւնից ու կողմերի 
մասին հետաքրքրւածութիւնից, լու- 
սանկարչին այնքանով է հետաքրքը- 
րել դէպքերի զարգացման ընթացքը, 
որ ըստ իր արած պատմութեանը 
նմանօրինակ դրւագներով են պայ- 
մանաւորւած եղել ԽՍՀՄ-ի տարած- 
քում մեկնարկող բոլոր հակամար- 
տութիւնները: «Դրանցից որոշները 
ազգերի միջեւ ատելութեան երանգ  
էին կրում, ինչն էլ տեղի ունեցած  

զանգւածային ջարդերի հիմնապատ- 
ճառն էր»,- ասել է Ալէքսէյ Ռոգովը՝ 
1991-թւականի ֆրանսիական «Paris 
Match» թերթին տւած հարցազրոյ- 
ցում:

Նոյն պատմութեան մասին նա 
ասել է, որ երբ նրան շարունակ ար- 
գելել են յայտնւել հակամարտու- 
թիւնների ճակատներում, ճարահատ- 
ւած նա բաւարարւել է իրեն ուղեկ- 
ցող խմբի տւած ցուցումներով ու 
ցուցադրած տարածքներով: Միայն 
վերադարձի ճանապարհին, երբ նրան  
արդէն արտասահման էր ուղեկցում 
վազ մակնիշի մեքենան, նա նկատում 
է Ոսկեպար գիւղի նախամուտքում 
հաւաքագրւած հայ գերիների այս 
խումբը եւ խնդրում կանգնեցնել մե- 
քենան: Նախ ֆոտոապարատին միաց- 
նում է Nikkor 180/2.8mm տեսապա- 
կին եւ հեռւից նկարում այս պատ- 
կերը (լուսանկար թիւ 1): Ապա իջ- 
նելով մեքենայից՝ մօտենում է թա- 
փօրին եւ բաց տեսադաշտով տե- 
սապակին միացրած՝ պատկերագը- 
րում է արդէն յաջորդ կադրը (լու- 
սանկար թիւ 2): Նա իր վրայ կրակ 
բացելու զգուշացումը լսելով հան- 
դերձ փորձում է դիմել փախուստի: 
Պատմութիւնն աւարտւում է ադրբե- 
ջանցի սպայի ձեռամբ՝ ջարդւած տե- 
սախցիկով:

Նրան հասցնում են կանգնեցնել 
վարձակալած աւտոմեքենայի մօտ:  
Պահանջում են նրա ֆոտոապարա- 
տը: Պատասխանում է, որ նա ոչ մի  
լուսանկար էլ չի արել ե՛ւ, որ նա  
մոլորւել էր ու դրա համար է մօտե- 
ցել նրանց ու գետնին պարկած տղա- 
մարդկանց: ՕՄՕՆ-ականները սպառ- 
նում են տանել նրան ուղեկցող վա- 
րորդին՝ Վարդան անունով երիտա- 
սարդին: Այստեղ Ռոգովին այլընտ- 
րանք չի մնում ու յանձնում իր ֆո- 
տոխցիկը, որն էլ տեղը տեղին ջար- 
դում են: Իհարկե Ալէքսէյ Ռոգովին  
օգնութեան է գալիս իր ճարպիկու- 
թիւնը, որով նա հասցրել էր կռահել 
սպասւող փորձանքի մասին եւ խցի- 
կից հանելով վայրկեանապէս փրկել՝ 
ժապաւէնը: 

Շարունակելով պատմութիւնը՝ 
Ռոգովը նշել է, որ լուսանկարի վա- 
ճառքից գոյացած գումարը ոչ միայն 
ծածկել է նոր ֆոտոապարատի գըն- 
ման հետ կապւած ծախսերը, այլ 
նաեւ հիմնովին բարելաւել նրա ապ- 
րուստը: 

Լուսանկարի դէպքի վայրում 
յայտնւելու մասին Ալէքսէյ Ռոգո- 
վի արած պատմութիւնից պարզ է  
դառնում, որ Ռոգովին սպասւող 
թռիչքից զրկելով տեղի ադրբեջա- 
նական հրամկազմը նրան ստիպում 
է ընտրել մասամբ բարդ լուծում՝ 
տարածքը թողնելու համար, ինչը 
հէնց լուսանկարչի ուզածն էր:

Այսպիսով՝ նա անցնում է խիստ  
վտանգաւոր միջքաղաքային ճանա- 
պարհներից, որտեղ իրավիճակն 
առաւել լարւած տեսք ունէր: Այս- 
տեղ էլ նա ականատես է դառնում  
«Օղակ»*) գործողութեան դրւագնե- 
րից մէկի, որով նաեւ, փաստացիօ- 
րէն լուսանկարչի կադրով վաւերա- 
գըրւել է հայերի տեղահանութեան 
դէպքերից մէկը՝ Արցախեան շար- 

ժումի մեկնարկային ժամանակա- 
հատւածում:

Այստեղ կարելի է բարձրաձայնել 
նաեւ, այն մասին, թէ ադրբեջանա- 
կան քարոզչամեքենան ինչպէս է 
գրանցում իր անգրագիտութեան  
հերթական խայտառակութիւններից 
մէկը:  

Խօսքն այն մասին է, որ այս էլ 
արդէն որերորդ անգամը լինելով՝ 
նրանք փորձում են լուսանկարներ 
խեղաթիւրելով կամ կադրերի ան- 
կիւններից պատկերներ կտրելով՝ 
ֆոտոմոնտաժ արտադրել եւ ստաց- 
ւած պատկերը ներկայացնել որ- 
պէս ենթադրեալ Խոջալուի դէպքերի 
փաստ: 

Սա գուցէ նորութիւն չէ: Սակայն, 
խնդիրը նրանում է, որ այն արւում  

է նոյնիսկ այնպիսի լուսանկարների 
դէպքում, որոնք արդէն իսկ ֆոտո- 
լըրագրութեան պատմութեան առու- 
մով փաստագրւած են եւ ոխնեն 
վաւերագրական համապատասխան 
արժէք: Ինչպիսին հէնց այս լուսա- 
նըկարի դէպքում՝ որը ԽՍՀՄ-ի ներ- 
քին անցուդարձերի մասին արեւմը- 
տեան մամուլում եղած ժամանակի 
ծարաւը մասամբ յագեցնելուց զատ՝ 
նաեւ լուսաբանել է հայերի դէմ 
կատարւող «ադրբեջանա-ԽՍՀՄ»-
ական սադրանքի ու Արցախի հայ  
բնակչութեան գլխին օրօրւող վտանգ- 
ների մասին: 

Ադրբեջանական քարոզչամեքենա- 
յին նոյնիսկ ցուցանակին երեւացող 
«Ոսկեպար» գիւղի անունը չի խան- 
գարել  նման  յիմարութեան  գնալը...

Միեւնոյն դրւագից արւած երկու  
տարբեր դիտակէտերից այս լուսա- 
նըկարների փոխանցումները եւս  
հետաքրքիր մանրամասներ են փո- 
խանցում ընթերցողին: Յատկապէս, 
երբ քաղաքացիական զգեստով ու  
անպաշտպան մարդիկ են սահմա- 
նամերձ դարձել կամ դառնում: 

Նման կարգավիճակներում, երբ  
լուսանկարչին չի գոհացնում հեռ- 
ւից գրանցած կադրերը, մեծ բաւա- 
րարւածութիւն կարող է պարգեւել 
նրան՝ մօտ տարածութիւնից ման- 
րուքների վրայ ծանրանալը, ինչն այս 
դէպքում շատ ծանր նստեց Ալեքսէյ 
Ռոգովի վրայ:

Պատանդների ճակատագրի մա- 
սին կայ փաստագրւած հրապարա- 
կում: Եղած տեղեկութիւնների հա- 
մաձայն՝ «Օղակ» գործողութեան հե- 
տեւանքով տարհանւած բնակչու- 
թեան տղամարդիկ առանձնացւել են,  
որոնց կացնահարւած դիակները 
գտնւել են մօտակայ շրջաններում: 
Իսկ այս բոլորն արւել է ԽՍՀՄ բա- 
նակի տեսադաշտում, ինչպէս նըշ- 
ւած է «Օղակ» գործողութեան մասին 
պատմող  վկայագրութիւններում:

(լուսանկար թիւ 2)

*) ՕՂԱԿ ԳՈՐԾՈՂՈՒԹԻՒՆ 
- Ադբեջանական խորհրդային 
սահմանների տարածքում 
գտնւող մի շարք հայաբնակ 
գիւղերի բռնի հայաթափումը՝ 
Խորհրդային Միութեան զինւած 
ուժերի ստորաբաժանումների 
եւ ադրբեջանական ՕՄՕՆ-ների 
կողմից՝ էթնիկական զտման 
նպատակով:

Հետագայում անմարդկային 
յանցագործութեան 
պատասխանատւութիւնից 
խուսափելու եւ միջազգային 
հասարակական կարծիքը 
մեղմելու համար Ռուսաստանի 
կողմից կազմակերպւել է 
հետաքննութիւն, Ռուսաստանում 
լսումներ են անցկացւել, սակայն 
այդպէս էլ կազմակերպիչներն 
ու պատասխանատուները 
չեն պատժւել,- որպէս փաստ 
արձանագրւած է Օրբէլի 
կենտրոնի աղբիւրներում:

(լուսանկար թիւ 1)

Լուսանկարիչը նկատում է 
Ոսկեպար գիւղի նախամուտքում 
հաւաքագրւած հայ գերիների այս 
խումբը եւ խնդրում կանգնեցնել 
մեքենան: Նախ ֆոտոապարատին 
միացնում է Nikkor 180/2.8mm 
տեսապակին եւ հեռւից նկարում 
այս պատկերը (լուսանկար թիւ1): 
 Ապա իջնելով մեքենայից՝ 
մօտենում է թափօրին եւ բաց 
տեսադաշտով տեսապակին 
միացրած՝ պատկերագրում է 
արդէն յաջորդ կադրը:

Պատանդների ճակատագրի 
մասին կայ փաստագրւած 
հրապարակում: Եղած 
տեղեկութիւնների համաձայն՝ 
«Օղակ» գործողութեան 
հետեւանքով տարհանւած 
բնակչութեան տղամարդիկ 
առանձնացւել են, որոնց 
կացնահարւած դիակները գտնւել 
են մօտակայ շրջաններում- 1991 թ.

ՀԱՏԻՍ

(Շար. 6-րդ էջում)

ՀՕՄ-ն ու 
«Համազգային»-ը 
կը տօնախմբեն 
Սոնա Զէյթլեանի 
70-ամեայ ծառայութեան 
յոբելեանը

Գլենդէլ, Կալիֆորնիա- Դաստիա- 
րակ, ազգագրագէտ, պատմաբան, 
մրցանակակիր հեղինակ, ՀՕՄ-ի ան- 
դամ, հայ կանանց պատմութեան 
եւ իրաւունքներու ջատագով Սոնա 
Զէյթլեան (ծնեալ Սիմոնեան) պատ- 
ւեցաւ իր 70 տարիներու ծառայու- 
թեան համար, Հայ Օգնութեան միու- 
թեան եւ «Համազգային» Հայ կրթա- 
կան եւ մշակութային միութեան 
Կենտրոնական վարչութիւններուն 
կողմէ։ Ձեռնարկը կազմակերպւած 
էր ՀՕՄ-ի Արեւմտեան ԱՄՆ-ի Շըր- 
ջանային վարչութեան կողմէ, կիրա- 
կի, ապրիլի 7, 2024-ին, «Գրիգոր եւ  
Մարիամ Գարամանուկեան» երիտա- 
սարդական կենտրոնի սրահին մէջ, 
Գլէնդէլ, Կալիֆորնիա։ Հարիւրաւոր 
ներկաներ եկած էին Արեւելեան Ամե- 
րիկայէն, Կանադայէն, Եգիպտոսէն, 
Լիբանանէն, եւ աւելի մօտակայ շըր- 
ջաններէ, ինչպէս Դէյւիս, Սան Դիե- 
գօ, Լոս Անջելէս եւ Օրէնջ Քաունթի։ 
Ձեռնարկը ոչ միայն քով-քովի բե- 
րաւ ՀՕՄ-ի եւ «Համազգային»-ի ըն- 
տանիքները, այլ նաեւ առիթ տւաւ  
որ յոբելեարի ընտանեկան պարա- 
գաները իրենց յուշերը բաժնեն ներ- 
կաներուն հետ, պայծառամիտ անձ- 
նաւորութեան մը մասին որ առան- 
ձինը կարողացաւ պահպանել հայ  
կիներու բանաւոր պատմութիւննե- 
րը եւ արձանագրել կիներու դերը 
հայ պատմութեան ընթացքին։ 

Բացման խօսքը փոխանցեց 
ՀՕՄ-ի Արեւմտեան ԱՄՆ-ի Շրջա- 
նային վարչութեան ատենապետու- 
հի Վիքի Մարաշլեան, որ վեր ա- 
ռաւ Սոնա Զէյթլեանի տիպարը, 70  
տարիներու ազգի ծառայութիւնը 
իբրեւ օրինակելի, իմաստուն, համ- 
բերատար ու նւիրւած անձնաւո- 
րութեան մը։ Շնորհաւորական նա- 
մակ մը կարդաց Փարիզէն, Ֆրան- 
սահայ հեղինակ Գրիգոր Պըլտեա- 
նէն։ Ապա, ՀՕՄ-ի Կենտրոնական 
վարչութեան ատենապետուհի Արու- 
սեակ Մելքոնեանի հետ ներկայա- 
ցուց գնահատագիրներ Գլէնդէլ քա- 
ղաքի նորընտիր քաղաքապետ Էլէն 
Ասատրեանէն եւ Կալիֆորնիոյ 30-րդ  
ընտրաշրջանի կոնգրեսական Ադամ 
Շիֆէն։

ԱՄՆ Արեւմտեան թեմի առաջ- 
նորդ Յովնան արք. Տէրտէրեանի 
ներկայացուցիչ Նժդեհ քհնյ. Քեշի- 
շեան ընթերցեց Սրբազանին շնոր- 
հաւորական նամակը, յիշեցնելով  
թէ յոբելեարը 2015 թւին արժանա- 

ցած էր Ն.Ս.Օ.Տ.Տ. Գարեգին Բ-ի 
Հայրապետական կոնդակին։

Սոնա Մատարեան, որ անդամ 
է ՀՕՄ-ի Վարժարաններու խնա- 
մակալ մարմնի, յոբելեարը ներ- 
կայացուց իբր ուսուցիչ, հետազօտ, 
հեղինակ եւ պատմաբան, որ գրի 
առած է Այնճարաբնակ վերապրող 
մուսալեռցիներու բանաւոր պատ- 
մութիւնը, հրատարակած է «Հայ 
կնոջ դերը հայ յեղափոխական 
շարժման մէջ» հատորը։ Ընկերու- 
հին աւելցուց թէ Զէյթլեան ռահ- 
վիրան եղած է հայ կանանց ու- 
սումնասիրութիւններու, ոչ միայն 
անոնց պատմութեան, այլ նաեւ 
անոնց դերը քաղաքական եւ առող- 
ջապահական ասպարէզներէ ներս։  
Ան ներկայացուց Զէյթլեանը իբրեւ 
ընտանիքին նւիրւած մայրը, ան- 
անձնական կեանքով ապրելով 
մասնաւորաբար ամուսնոյն Սար- 
գիսի, ՀՅԴ Բիւրոյի անդամ, կորուս- 
տէն յետոյ։

Մրցանակակիր ճարտարապե- 
տըն, բանաստեղծ եւ հրապարակա- 
գիր Հրազդան Զէյթլեան դիտել տւաւ 
թէ իր մօրը կեանքի գործը եղաւ 
եւ է հայ կնոջ ինքնուրոյն, հպարտ 
տիպարի ուսումնասիրութիւնը: 
Ան հանգամանօրէն ներկայացուց 
անոր յատկանիշները հետեւեալ 
կէտերով.- Ան նպատակային պատ- 
մաբանութիւն կատարեց հայ կնոջ  
ղեկավար դերին, բան մը որ իրմէ  
առաջ չէր կատարւած: Ան կինե- 
րու ուսումնասիրութեան մարզի  
հիմնադիր ռահվիրան է, կիները  
ներկայացնելով իբր առաջդիմու- 
թեան ու փոփոխութեան գործա- 
կալներ։ Ան արձանագրած է հայ  
կնոջ նպաստը՝ սեռերու հաւասա- 
րութեան եւ կենտերային արդարու- 
թեան միջազգային հաստատման 
մէջ։ Ան մատչելի ազգագրութիւն 
կը գործադրէր երբ «Մուսա Լե- 
ռան ժողովրդական հեքիաթներ» 
ընդարձակ ազգագրական աշխա- 
տանքը գիտական ուսումնասիրու- 
թիւնէ մը անդին նաեւ հեքիաթ- 
ները մատչելի դարձնել էր ըն- 
թերցողներու լայն շրջանակի մը։  
Սփիւռքի գաղութներու ինքնակազ- 
մակերպումի տեսակէտով «Հայու- 
թեան ներդրումը Եգիպտոսի Միջ- 
նադարեան եւ Արդի պատմութեան 
մէջ» ուսումնասիրութիւնը հայ գա- 
ղութներու ինքնակազմակերպումի 
գաղափարն էր՝ ի նպաստ գաղու- 

թի հայեցի նկարագրի վերապրու- 
մին:

Երեկոյի հանդիսավարուհին էր 
Սուզանա Դաւիթեան եւ ծրագրին 
մաս կը կազմէր մեներգող Հայկու- 
հի Պապախանեանը, որ ներկայա- 
ցուց 2 աշուղական երգեր։ ՀՕՄ-ի 
«Սիփան» մասնաճիւղի «Սալբի 
Հացպանեան» Շաբաթօրեայ վար- 
ժարանէն խումբ մը աշակերտներ 
ներկայացուցին Զէյթլեանի ման- 
կական շարքէն «Երախտագէտ 
կենդանիները» կենդանի պատկե- 
րը, որ հիմնւած էր Մուսա Լեռան  
բանահիւսութեան վրայ։ Ապա, տե- 
սաերիզի վրայ ելոյթ ունեցաւ Կա- 
լիֆորնիոյ Ըրւայն համալսարանի 
հայագիտական Կենտրոնէն պրոֆ. 
Դալար Շահինեան, որ յայտնեց թէ 
Զէյթլեանի առանցքային գիրքերն 
ու ուսումնասիրութիւնները ան- 
կիւնադարձային նախակարապե- 
տի դեր ունեցան հայ կանանց 
մասին ուսումնասիրութիւններու 
ասպարէզէն ներս։ Ան նաեւ շնոր- 
հաւորեց Զէյթլեանի աննկուն կամ- 
քով կիներու ուսումնասիրութիւներ 
կատարողներու առջեւ եղող խո- 
չընդոտներու շրջանցման։

Ապա խօսք առաւ թոռը՝ Վիկկօ 
Զէյթլեան, որ երկրորդական վար- 
ժարանի աւարտական դասարանի 
ֆուտբոլիստ է, եւ բացատրեց թէ 
ինչպէս իր կարծիքը զարգացաւ իր 
սիրելի մեծ մօր մասին։ Նախ իր 
աւագ եղբայրը՝ Գայլը, սկսած էր 
մասնակցելու ընտանեկան զրոյց- 
ներուն։ Եղբօրը համալսարան մեկ- 
նելէն ետք, իր կարգը եկած էր։ Ան 
հաստատեց որ ներշնչւած է եւ 
բարելաւած է իր մտածելակերպը 
մեծ մօր իմաստութենէն տոկուն 
դիմադրականութենէն  ներշնչւելով։

Պրոֆ. Հեղնար Զէյթլեան Վա- 
թընփա, մրցանակակիր հեղինակ 
որ արւեստի պատմութիւն կը դա- 
սաւանդէ Կալիֆոնիոյ «Դէյւիս» հա- 
մալսարանէն ներս, պատմեց թէ 
մանկութեան ընթացքին գաղափար 
չունէր իր մօր երկրորդ կեանքին 
մասին իբրեւ հետազօտող։ Ան կը  
նկատէր թէ մայրը յարատեւ ու- 
սումնասիրութիւններու վրայ կաշ- 
խատէր խոհանոցի սեղանին կամ  
գրասեղանին վրայ։ Անոր աշխա- 
տանքները կընդգրկէին մանկա- 
պատանեկան ընթերցողներու յա- 
տուկ գիրքեր, նիւթ ունենալով 
հայկական առասպելական դէմքեր 
ինչպիսին են Հայկ Նահապետն 
ու Արա Գեղեցիկը։ Երբ ան այդ 
գիրքերը կրնար կարդալ, մայրը 
իր կարծիքը հարցուցած էր թէ 
որքանով կառնչւէին նիւթերը իր 

Թալին Խուդավերդեանը «ԱԼԻՔ»-ի դիզայներ, 
էջադրողն է: Երիտասարդ, արւեստը սիրող, գեղե- 
ցիկի սիրահար, նուրբ ճաշակի տէր, ով միաժա- 
մանակ կարդացող է, պրպտող: 

Որոշեցինք առօրեայ լրահոսի թոհ ու բոհից հեռու, մեր թերթի 
5-րդ էջում կեանքի կոչենք ՃԱՇԱԿ՝ ԹԱԼԻՆԻ ՀԵՏ խորագիրը կրող  
այս սիւնեակը, որտեղ Թալինը պարբերաբար մեզ կը ներկայացնի լու- 
սանկարներ, գրաֆիտներ, գրառում-մէջբերումներ, որոնք մեզ կօգնեն  
մի պահ կտրւել առօրեայ հոգսերից եւ ապրել գեղեցիկի, զգացականի 
աշխարհում, ինչը մեր մեքենայացւած իրականութիւնում օդի ու ջրի 
պէս անհրաժեշտ է մեզ՝ հոգեպէս դրական լիցքերով լիցքաւորւելու եւ 
բացասականը թօթափելու համար:

Թալինին ու նրա հեղինակային սիւնեակին մաղթում ենք բարի երթ:  
Նրան ու ճաշակին կը հանդիպենք իւրաքանչիւր երկուշաբթի եւ չորեք- 
շաբթի օրերին:

ԽՄԲ.

«Նա այլեւս չի յիշում ինձ:
Այդքան դիտաւոր մոռանում են 

խանութի սեղանին դրւած մանրը. 
հպարտութեամբ են մոռանում:

Այդքան անտարբեր, երեւի, աւ- 
տոբուսում մոռանում են անձրեւա- 
նոցը: 

Այդքան միամտօրէն մոռանում 
են դեղերն ընդունելու ժամը. մար- 
դիկ, ում հիւանդութիւնն, իրակա- 
նում, չափից շատ բան յիշելն է:

Այդքան անզգոյշ մոռանում են 
երազները, որոնց տեսնելու համար՝ 
օրեր շարունակ, ժամերի բոլոր հա- 
մընկնող թւերին երազանք են պա- 
հել:

Այդքան բնական մոռանում են  

հսկել եռացող սրճեփը. առաւօտեան, 
երբ լոգարանի հայելին հրաժար- 
ւում է հաւատալ, որ ինքն ու դէմքդ 
«ծանօթ են»:

Այդքան հարկադրաբար մետ- 
րոյի գնացքի դռները մոռանում են 
մեր թիկունքի տաքութիւնը. այն  
դռները, որոնց վրայ գրւած է «Չ'հեն- 
ւել»:

Երանի մէկը մետրոյի գնացքի 
դռներից պոկէր բոլոր «Չ'հենւել»-
ները, փակցներ իր նման տղամարդ- 
կանց թիկունքին: 

Երանի մէկը մետրոյի վերջին 
կայարանում դիմաւորէր՝ անձրեւա- 
նոցի նման մոռացւած կանանց...»:

Ադի Ալիէն

Թալինի 
հետ

տարեկիցներու հետ։ Ինք պատ- 
մըւածքներուն մասին հարցումներ 
ունեցած էր շատ կարեւոր զգալով 
ինքզինքը։ Հեղնար յայտնեց որ  
«Հայ կնոջ դերը Հայ Յեղափոխա- 
կան շարժման մէջ» հատորը տպա- 
գըրւած էր 1968-ին, իր ծնունդէն  

առաջ։ Շատ աւելի ուշ անդրադար- 
ձած էր հատորի կարեւորութեան 
մասին։ Գիրքի նիւթերու պրպտում- 
ներու ընթացքին նոյնիսկ ղեկավար 
պաշտօնի վրայ եղող մարդիկ իր 
մօր փորձած էին տարհամոզել 

Հեռախօս «ԱԼԻՔ»-ին
Օրեր առաջ մեր հայրենակիցներից մէկից, ստացել ենք գրութիւն՝ Հ. Մ. 

«Արարատ» մարզաւանի «Տնակ»-ում Զատկւայ առիթով կազմակերպւած 
խնջոյքի վերաբերեալ:

Խմբագրութիւնը նաեւ կապ է հաստատել Հ.Մ.Ա.Կ.-ի Կենտրոնական 
վարչութեան հետ, եւ ստացել է պատասխան նամակ:

Ստորեւ տպագրում ենք ստացւած գրութիւնը եւ Հ.Մ.Ա.Կ.-ի պատասխան 
նամակը:

Յարգելի պրն. Զարեհ Ղարախանեան
Ուրախ ենք, որ մասնակից էք մեր ծրագրերին եւ ներկայացնում էք Ձեր 

առաջարկները.
Ձեր նշած հարցերին ի պատասխան.
1- Երաժշտութեանը կապւած Ձեր նշումները կը քննարկւեն եւ ի պա- 

հանջեալ հարկի նկատի կառնւեն, չնայած մեր հիւրերը ունեն տարատե- 
սակ ճաշակներ:

2- Վիճակահանութեան քանակը եւ ծնունդների նշումը, ըստ մեզ՝ քըն- 
նարկելի հարցեր չեն:

Հայ մշակութային «Արարատ» կազմակերպութիւն

որ չի հետապնդէ կիներու մասին իր 
ուսումնասիրութիւնները։ Հակառակ անոր  
որ մատչելի նիւթերու աղբիւրներ չկային,  
իր մայրը մշակեց ինքնուրոյն հետազօ- 
տութեան եւ գրելու իր յատուկ ոճը։  

Զաքար Քեշիշեան, «Համազգային» Հայ 
կրթական եւ մշակութային միութեան Կենտ- 
րոնական վարչութեան ատենապետը բա- 
ցատրեց թէ հերոսները միայն անոնք չեն  
որ կը զոհւին ռազմաճակատի վրայ կռւե- 
լով եւ նահատակուելով, բայց հերոսը նաեւ 
այն է որ ամբողջ կեանք մը կը նւիրէ այն 
հաւաքականութեան որուն անբաժանելի 
մէկ մասն է։ Քեշիշեան յայտնեց որ Սոնա 
Զէյթլեան այդ հերոսներէն է, նոյն այն հե- 
րոսներէն որոնց պատմութիւնը գրած է։ 
«Համազգային»-ը իր միակ շքանշանով 
պատւեց Սոնա Զէյթլեանին։ Զաքար Քե- 
շիշեան հրաւիրեց «Համազգային»-ի Կենտ- 
րոնական վարչութեան Արեւմտեան ԱՄՆի 
անդամ դոկտ. Տիգրան Պապիկեան որ 
վկայագիրը կարդայ հայ գրականութեան 
ներդրումին նկատմամբ, ապա երկուքը 
մօտեցան յոբելեարին եւ շքանշանը զե- 
տեղեցին կուրծքին։ 

ՀՕՄ-ի Կենտրոնական վարչութեան ա- 
տենապետուհի Արուսեակ Մելքոնեան իր  
սրտի խօսքով դիտել տւաւ թէ ՀՕՄ-ի կա- 
մաւոր բանակի կամաւորներու համար  

ՀՕՄ-ն...
(Շար.5-րդ էջից)

կրկնապատիկ հպարտութիւն եւ պար- 
ծանք կը պատճառէ պարգեւատրել Սոնա  
Զէյթլեանի նման իւրայատուկ անձնաւորու- 
թիւն մը՝ բառին ամբողջ առումով հերոսուհի 
մը որուն նմանները հազւագիւտ կու գան մեր 
ժողովուրդի պատմութեան մէջ։ Ընկերուհին 
նշեց թէ Զէյթլեան եղած է տիպար ու ակնա- 
ռու ՀՕՄ-ուհի եւ երկար տարիներու անխոնջ 
ծառայութիւն բերած է ՀՕՄ-ի շարքերէն 
ներս, իսկ հայ կնոջ բարձր արժանիքները, 
քաջութիւնը, վճռակամութիւնն ու հայրենա- 
սիրութիւնը յաւերժացնելու աշխատանքին  
մէջ իր գրական, վաւերագրական եւ ուսում- 
նասիրական ստեղծագործութիւններուն մէ- 
ջէն կը հաստատէ հայ մօր եւ մեծ մօր դերը 
ազգային աւանդներու պահպանման ու փո- 
խանցման մէջ։ Ընկերուհին դրուատեց յո- 
բելեարին կեանքի կոչած անթիւ հերոսուհի- 
ներու անյայտ պատմութիւնները, իբրեւ յա- 
ւէտ հնչող ղողանջներ ու փարոսներ որոնք 
կը լուսաւորեն ապագայ սերունդներու ճա- 
նապարհները։ Ան դիտել տւաւ որ յոբելեարը 
իր գիրքերուն մէջ ներկայացուցած հերոս 
հայ կիներու իսկական տիպար օրինակն է 
ու մաղթեց որ անոր կտակած իւրաքանչիւր 
գիր եւ գիրք, խօսք ու պատգամ շարունակեն 
ոգեշնչել եւ ուժ հանդիսանալ քաջաբար 
դիմագրաւելու մեր առջեւ ծառացած ներկայ 
ու ապագայ մարտահրաւէրները։ 

Ապա Մելքոնեան խնդրեց ՀՕՄ-ի Կենտ- 
րոնական վարչութեան գանձապահ Անի Քե- 
շիշեանէն եւ խորհրդական Ժարմէն Միր- 
զախանեանէն որ միասնաբար յանձնեն 

ՀՕՄ-ի գնահատագիրն ու ՀՕՄ-ի խոր- 
հըրդանիշով յուշանւէրը։ 

Վերջապէս ժամանակը հասաւ որ Սոնա 
Զէյթլեանն ալ իր սրտի խօսքը փոխանցէ։ 
Ան սրտանց շնորհակալութիւնները յայտ- 
նեց ՀՕՄ-ի եւ «Համազգային»-ի Կենտրո- 
նական վարչութիւններուն, ՀՕՄ-ի Շրջանա- 
յին վարչութեան, կազմակերպիչ ընկերու- 
հիներուն, Եգիպտոսէն, Կալիֆորնիայի Դէյ- 
ւիսի շրջանէն եկած եւ այլ շրջաններէն 
ներկայ եղող ընտանիքի անդամներուն, 
ինչպէս նաեւ յայտագրին մասնակիցներուն, 
գործակիցներուն եւ ներկաներուն։ Նաեւ 
շնորհակալութիւն յայտնեց բոլոր անոնց 
որոնք իրենց գնահատանքը գրաւոր ար- 
տայայտեցին, որոնց կարգին Եգիպտոսի եւ  
Լիբանանի նախկին աշակերտներն ու ա- 
նոնցմէ ոմանց զաւակները։ Յոբելեարը դի- 
տել տւաւ թէ իր կեանքի բոլոր հանգրւան- 
ներուն Կահիրէէն Այնճար, Բէյրութէն Հիւ- 
սիսային եւ Հարաւային Ամերիկա ինչպէս 
նաեւ Կանադայի հայաշատ կենտրոնները, 
փորձած է օգտակար ըլլալ շրջապատին 
ծառայելով հայ կնոջ վերելքին մեր նորա- 
գոյն պատմութեան մէջ շատ կարեւոր դե- 
րին, յեղափոխական շարժումէն սկսեալ 
մինչեւ հերոսամարտերը եւ Հայաստանի 
Առաջին Հանրապետութիւնը։ Ընկերուհին 
վերյիշեց թէ Այնճարի մէջ առաջին անգամ 
ըլլալով իրենց ծննդավայրէն տեղահանւած 
մուսալեռցիներուն բերնէ բերան փոխանց- 
ւող պատմութիւնները գրի առած էր, որոնք 
իրենց փառքերը եւ հաւատալիքները կը 

ներկայացնէին, նպատակ ունենալով օտա- 
րութեան մէջ հասակ նետող սերունդնե- 
րուն հաղորդակից դարձնել իրենց նախ- 
նիներուն ժառանգութեան, ամրապնդելով  
անոնց ազգային ինքնութիւնը, ազգային  
հպարտութիւն ներշնչելով։ Ան նշեց թէ  
գրաւոր աշխատանքներու կողքին գործակ- 
ցած է կանացի կազմակերպութիւններու, 
դասախօսութիւններով յանուն մեր մշա- 
կոյթի ընկերային եւ ընտանեկան հար- 
ցերու քննարկման, ինչպէս նաեւ հայրե- 
նիքի եւ սփիւռքի մէջ կանանց գործունէու- 
թեան եւ իրաւունքներու պաշտպանու- 
թեան։ 

Զէյթլեան դիտել տւաւ թէ 60-ական 
թւականներուն սկսած մենաւոր աշխա- 
տանքը ծաւալած է, կանանց հարցերու 
ուսումնասիրութեան ծրագիրներ եւ դա- 
սընթացքներ հիմնւած են, եւ կանանց 
դերակատարութիւնը ուշագրաւ է զա- 
նազան մարզերուն մէջ։ Ընկերուհին իր 
համոզումը յայտնեց թէ միասնական կամ- 
քով մեր շրջապատին օգտակար ըլլալու 
աշխատանքը կը շարունակւի յանուն միշտ 
հայ կնոջ շարունակական վերելքին եւ 
ազգային բարիքին։ 

Ձեռնարկի աւարտին, ներկաներու ոգե- 
ւորութիւնը զգալի էր, որոնք խուռներամ 
հաւաքւեցան յոբելեարին շուրջ զինք շնոր- 
հաւորելու եւ իրենց ժպիտներով ու ծաղ- 
կեփունջերով ողողելու շատ սիրելի ու 
յարգելի հայուհիին։

«ԹԱԳԱՒՈՐԸ ՄԵՐԿ Է...»
Իւրաքանչիւր անգամ, երբ Հա- 

յաստանի վարչապետ կոչեցեալը բե- 
րանը բանայ կառավարութեան մէկ  
նիստին, Ազգային ժողովի բեմէն կամ  
հոս-հոն այցելութեան պահուն (նաեւ  
երկրի սահմաններէն դուրս), կրկին  
ու կրկին կը փաստէ, որ տգէտ է, 
համբակ է, թշնամիին ծրագիրները 
կատարող բանբեր է: Կրկին ու կըր- 
կին կապացուցէ, որ չի գիտեր պատ- 
մութիւն, ծանօթ չէ մեր հայրենիքի 
աշխարհագրութեան ու, իւրաքան- 
չիւր քայլափոխի՝ կը կրկնէ թուրք-
ազերիներու տեսակէտները, կը կա- 
տարէ թշնամիին պահանջները: Եւ  
դիպուկ է ընդդիմադիր մեկնաբան- 
ներու այն նշումը, թէ Ալիեւին ու 
Էրդողանին շատ բան չի մնար ընե- 
լիք, որովհետեւ Փաշինեան եւ իր 
խմբակը ամէն օր եւ մինչեւ իսկ օրա- 
կան քանի մը անգամ այս իրակա- 
նութեան ապացոյցները կը շարեն 
մեր ժողովուրդին աչքերուն առջեւ, 
իսկ նախկին նախարար մը քանի մը 
առիթով պահանջեց անկէ, որ լուռ 
մնայ, ցնդաբանութիւններուն վերջ 
տայ:

Նոյնքան մեծ հարց է այն, որ այս 
փաստերը տեսնողները, զանոնք օրն  
ի բուն հանրութեան աչքին դիմաց  
պարզողները կը մնան «մեկուսա- 
ցած», այն իմաստով, որ «ժողովո՛ւրդ, 
արթնցի՛ր», «ժողովո՛ւրդ, ձեռքերդ միա- 
ցո՛ւր եւ իսկական իշխանափոխու- 
թիւն իրականացուր», «ժողովո՛ւրդ, 
աչքիդ առջեւ հայրենիքդ պատառ-
պատառ կը կորսնցնես», «այս խըմ- 
բակի անդամներուն մէկ ըսածը եր- 
կորդին չի համապատասխաներ» ու 
նման կոչեր կը մնան անարձագանգ, 
նոյնինքն Փաշինեանի «հռչակած» Հա- 
յաստանի տարածութիւնը կը փոք- 
րանայ հանգրւան առ հանգրւան, 
կործանարար վարքագիծը նոր «նւա- 
ճումներ» կարձանագրէ երկրի կեան- 
քի բոլոր կալւածներուն վրայ: Ող- 
բերգութեան մէկ այլ երեսն ալ հոն 
է, որ իւրաքանչիւր ցնդաբանութիւն 
օրեր շարունակ կը ստեղծէ միտք, 
ուժ ու շունչ սպառող անվերջանալի 
մեկնաբանութիւններ, որոնք բան 
չեն աւելցներ «ես համբակ տգէտ մըն  
եմ»-ի իրողական խոստովանութիւն- 
ներուն վրայ...

*** 
Հայաստանի մէջ ստեղծւած եւ 

Սփիւռքն ալ մասամբ վարակած 

այս վիճակը կը յիշեցնէ դանիացի 
նշանաւոր հեքիաթագիր Հանս Քրիս- 
թիան Անդերսընի «Մերկ թագաւոր»-
ին պատմութիւնը:

Պատմութիւնը ծանօթ է, չէ՞: Փա- 
ռասէր եւ պճնամոլ թագաւոր մը, որ 
կը սիրէր օրական քանի մը անգամ 
նոր զգեստներով ներկայանալ, օր  
մը թակարդը կիյնայ: Երկու ճար- 
պիկ խաբեբաներ, ստահակներ կը  
ներկայանան պալատ եւ կը խոս- 
տանան կարել չնաշխարհիկ զգեստ 
մը, որ տեսանելի պիտի ըլլայ մի- 
այն իմաստուններու, իսկ ան որ կա- 
րողութիւնը չունի տեսնելու զայն, 
պարզապէս տգէտ ու անարժան մըն  
է: Ու աւազակները իբրեւ թէ կը հիւ- 
սեն անտեսանելի զգեստ մը, ստա- 
նալով առատ ոսկի, արծաթ եւ այլն:  
Պալատականներ, անմիտ ու անար- 
ժան չհռչակւելու համար, կը սկսին  
գովել չնաշխարհիկ զգեստը: Թագա- 
ւորն ալ կը միանայ «տեսնողներուն» 
եւ զայն «հագած», կը ներկայանայ 
ժողովուրդին: Միայն անմեղ մանուկ 
մը կը պոռայ. «Թագաւորը մերկ է...»:

Հայաստանի դժբախտութիւնը 
բազմերես է: Անտեսանելի զգեստը 
կը կարեն ՔՊ-ականները, անոնց 
օգնութեան հասած են այսպէս կոչ- 
ւած՝ բարեկամները, որոնք կը գըտ- 
նըւին Եւրոպա, Ամերիկա եւ այլուր: 
Անտեսանելի հագուստեղէնը տրա- 
մադրւած եւ Թուրքիոյ եւ Ադրբեջա- 
նի կողմէ, հագնողը կը կոչւի Նիկոլ  
Փաշինեան: Չկարծէ՜ք, որ մեր խօս- 
քը միայն քաղաքական-դիւանագի- 
տական «զգեստներ»-ուն մասին է, 
որովհետեւ տնտեսութիւնն ու ներ- 
քին բազում տագնապներ ալ կան 
նոյն՝ անտեսանելի հանդերձարանին 
մէջ: Եւ այդ անտեսանելի զգեստ- 
ներով զուգւած-զարդարւած՝ Նիկոլ  
պէյը ամէն օր հրապարակ կու գայ  
իր նոյնքան չնաշխարհիկ յայտա- 
րարութիւններով, գիւտերով, աշխար- 
հագրութիւն ու պատմութիւն վերա- 
խըմբագրելու... կամակատարու- 
թեամբ:

*** 
Ի տարբերութիւն յիշեալ պատ- 

մութեան, թագաւորին մերկութիւնը 
միայն մէկ անմեղ մանուկ չէ Հա- 
յաստանի մէջ:

- Նիկոլն ու կողքին քալողները 
մե՜րկ են,- կը գոռան բանգէտ պատ- 
մաբաններ:

- Նիկոլն ու կողքին քալողները  
մե՜րկ են,- կը գոռան աշխարհա- 
գըրութիւն գիտցողներ:

- Նիկոլն ու կողքին քալողները 
մե՜րկ են,- կը գոռան քաղաքական 
մարդիկ:

- Նիկոլն ու կողքին քալողները 
մե՜րկ են,- կը գոռան հոծ կորսըն- 
ցուցածներ, հոծ կորսնցնելու սեմին 
եղողներ:

- Նիկոլն ու կողքին քալողները 
մե՜րկ են,- կը գոռան նահատակներու 
ծնողներ:

- Նիկոլն ու կողքին քալողները 
մե՜րկ են,- կը գոռան զինւորական- 
ներ, մինչեւ իսկ անոնք՝ որոնք ատեն 
մը իր կամակատարներն էին:

- Նիկոլն ու կողքին քալողները 
մե՜րկ են,- կը գոռան եկեղեցւոյ 
սպասարկուներ, որոնք չեն հաւա- 
տար, թէ Փաշինեան քրիստոսա- 
տիպ յատկութիւններով օժտւած է:

- Նիկոլն ու կողքին քալողները 
մե՜րկ են,- կը գոռան հոգեբուժներ ու 
գիտութեան ծառայողներ:

- Նիկոլն ու կողքին քալողները 
մե՜րկ են,- կը գոռան արւեստագէտ- 
ներ: 

- Նիկոլն ու կողքին քալողները 
մե՜րկ են,- կը գոռան սփիւռքցի 
հայրենասէրներ, հայրենիքի ճակա- 
տագիրով մտահոգներ:

ՔՊ-ականներու մերկութիւնը տես- 
նողները մանուկներ չեն, այլ հայ- 
րենիքին ու նահատակներուն ար- 
ժէքը գիտցողներ, հողին հաւատա- 
րիմ մնալու ու արմատներուն տի- 
րութիւն ընելու ատակ մարդիկ: «Մերկ  
են» արտայայտութիւնը իբրեւ հաս- 
ցէ ունի մասնաւորաբար մտային  

Կ

Ն
Ա

Ր
Կ

«ԱԼԻՔ» Օրաթերթի յարգելի Խմբագրութիւն 
Ընտանիքով ներկայ էինք Հ. Մ. «Արարատ» կազմակերպութեան Տնա- 

կում կազմակերպւած Զատիկւայ առթիւ ընթրիքի միջոցառմանը: 
Ծրագրողների եւ կատարողների վարձքն ի կատար... 
Սակայն, նկատելի էր, որոշ անյարիր խնդիրներ, որոնք պէտք է 

ուշադրութեան յանձնել.՝ 
1. Քանի որ օրւայ առիթը տօնական էր եւ նպատակը համայնքում 

կրօնական-ազգային հետաքրքրութիւն ստեղծելն է, ուստի շատ հաճելի չէ 
շարունակ լսել պարսիկ, հին ու նոր, երգիչ-երգչուհիների երգերը, որոնք 
ստեղծում են միապաղաղ եւ ոչ տօնական մթնոլորտ: Այդ երգերը շարու- 
նակ լսւում են անձնական խրախճանքներում ու հարսանիքներում եւս... 

2. Միջոցառման բնոյթը ընդհանրական է, եւ այդ իսկ պատճառով 
անհատների ծննդեան տարեդարձը անւանական յայտարարելն ու շնոր- 
հաւորելը պատկանում է սոսկ ընտանեկան շրջանակներին ու հաւաք- 
ներին: 

Դա երեւի, հանրային խրախճանքում չի հետաքրքրում միւս հիւրերին: 
3. Ծրագրում նկատի էր առնւել վիճակահանութիւն, սակայն վաճա- 

ռողուհիները ընտրեալ սեղաններին եւ իրենց ծանօթներին դիմելով շատ 
արագ վաճառեցին վիճակները: 

Հարց է առաջանում, արդեօ՞ք վիճակահանութիւնը սահմանափակ 
թւով էր, ուրեմն պէտք էր յայտարարել եւ բարձր արժէքով ցանկացող- 
ներին վաճառել: Այլապէս, վաճառողուհիների պարտականութիւնն էր 
բոլոր սեղաններին դիմել եւ ցանկացողներին վիճակը վաճառել: 

Իմ ընտանիքը միւսների նման, սեղանի վճարում էր կատարել, ուրեմն 
պէտք է հաւասարապէս օգտւէր միջոցառման բոլոր հնարաւորութիւն- 
ներից:

Կանխաւ Շնորհակալութեամբ՝ 
ԶԱՐԵՀ ՂԱՐԱԽԱՆԵԱՆ 

6.4.2024 - Թեհրան
Հ.Մ.Ա.Կ.-ի պատասխան նամակը

մերկութիւնը, որ ասոնց յանցանքնե- 
րուն փոքրագոյնն է, իսկ հայրենա- 
լըքումն ու թշնամիին ծրագիրներուն 
գործակատարի դերը՝ վատագոյնը:

«Նախկին»ներէն՝ Շիրազն էր գո- 
ռացողը. 

Ախ, ե՞րբ պիտի լեռներիդ պէս վե՛ր 
բռնցքւեն ձեռքերն Հայոց,

Որ չդառնայ հայոց արծիւն օտար 
ծովին ճայ, Ղարաբա՛ղ…

Հիմա, երբ Արցախը՝ Շիրազի 

բառերով՝ Ղարաբաղը արդէն խլւած 
է ու բռնած՝ ճայ դառնալու ճամբան, 
պէտք չէ թոյլ տանք, որ ո՛չ միայն 
Հայաստանն ալ բռնէ նոյն «թռիչք»-ի 
ուղին, այլ շրջադարձ ապրին Ար- 
ցախի ու հայապատկան բոլոր հո- 
ղերու երթը, հայրենիք ու ազգ վե- 
րադառնան ինքնաճանաչումի եւ 
վերականգնումի բնական հուն:

Ս. ՄԱՀՍԷՐԷՃԵԱՆ
13 ապրիլի 2024

Ամիր Աբդօլլահեան.

«Մենք մեր 
պատասխան 
հարւածում 

քաղաքացիական 
թիրախներ չենք 

սահմանել»

«ԱԼԻՔ» - «Օրինական պաշտպանութեան իրա- 
ւունքի սահմանում, Իսրայէլի դէմ պատժիչ գոր- 
ծողութեան սահմանափակ լինելը նշանակում է,  
որ մենք մեր պատասխան հարւածում քաղաքա- 
ցիական թիրախներ չենք սահմանել, եւ չենք 
հարւածել տնտեսական կամ քաղաքացիական 
նշանակութեան որեւէ օբիեկտի»։ Այս մասին 
կազմակերպւած մամլոյ ասուլիսի ժամանակ յայ- 
տարարել է ԱԳ նախարար Հոսէյն Ամիր Աբդօլլա- 
հեանը։

«Օրինական պաշտպանութեան իրաւունքի 
իրացումը ցոյց է տալիս Իրանի պատասխանատու 
մօտեցումը տարածաշրջանային եւ միջազգային 
խաղաղութեան եւ անվտանգութեան նկատմամբ։ 
Այս պահին Իրանը մտադիր չէ շարունակել 
պաշտպանական գործողութիւնները, սակայն ան- 
հըրաժեշտութեան դէպքում չի վարանի պաշտ- 
պանել իր օրինական շահերը ցանկացած նոր  
ագրեսիայից»,- յստակեցրել է նա։

Նա նշել է, որ Իրանը թիրախաւորել է այն 
աւիաբազան, որտեղից Սիրիայում Իրանի հիւ- 
պատոսութեան դէմ յարձակում էր եղել, ինչպէս  
նաեւ` հետախուզական կենտրոններ։

Ըստ նրա  ̀ գործողութիւնից 72 ժամ առաջ պաշ- 
տօնական Թեհրանը տեղեկացրել է տարածա- 
շըրջանի երկրներում իր բարեկամներին, քանի 
որ Իրանը մտածում է իր հարեւանների ու տա- 
րածաշրջանի անվտանգութեան մասին։ 

«Տարածաշրջանում մեր այն բարեկամներին, 
որտեղ ԱՄՆ-ն ռազմաբազա ունի յայտարարել 
ենք, որ մեր նպատակը Իսրայէլին պատժելն է, 
եւ մենք չենք ցանկանում թիրախաւորել ԱՄՆ 
բազաներն ու անձնակազմը»,- ասել է մեր երկրի 
ԱԳՆ ղեկավարը` յաւելելով. «Զգուշացրեցինք, որ  
եթէ ԱՄՆ-ն օգտագործի տւեալ երկրի օդային 
տարածքը Իսրայէլին պաշտպանելու համար, ստիպ- 
ւած կը թիրախաւորենք նաեւ ԱՄՆ ռազմաբա- 
զաները»։

Ինչ վերաբերում է ԱՄՆ-ին յղւած պատգամին, 
Ամիր Աբդօլլահեանը նշել է. «Մենք կիրակի վաղ 
առաւօտեան Սպիտակ տանը յղած ուղերձում 
յայտարարեցինք, որ մեր գործողութիւնները սահ- 
մանափակ են եւ նւազագոյն»։

Ամիր Աբդօլլահեանն ու Լաւրովը քննարկել 
են իրավիճակը Մերձաւոր Արեւելքում

«ԱԼԻՔ» -  ԱԳ նախարար Հոսէյն Ամիր Աբդօլլա- 
հեանն իր ռուսաստանցի գործընկեր Սերգէյ 
Լաւրովի հետ հեռախօսազրոյցի ընթացքում պատ- 
մել է Իսրայէլի դէմ Թեհրանի ձեռնարկած մի- 
ջոցառումների մասին։ Այս մասին յայտնում է ՌԴ  
ԱԳՆ մամուլի ծառայութիւնը։

Հեռախօսազրոյցը տեղի է ունեցել երէկ՝ ապ- 
րիլի 14-ին, իրանական կողմի նախաձեռնութեամբ։

«Ուշադրութեան կենտրոնում էր Մերձաւոր 
Արեւելքում առկայ իրավիճակը: Իրանի ԱԳՆ ղե- 
կավարը ռուսաստանցի գործընկերոջը տեղեկաց- 
րել է Թեհրանի ձեռնարկած միջոցառումների 
մասին՝ ի պատասխան ապրիլի 1-ին Դամասկոսում 
Իրանի դեսպանատան հիւպատոսական բաժան- 
մունքի վրայ Իսրայէլի օդային հարւածի, որի  
հետեւանքով իրանցի պաշտօնեաներ էին զոհւել։

Նշւել է, որ տարածաշրջանում իրավիճակի 
լրացուցիչ սրումը եւ նոր` վտանգաւոր սադրիչ 
գործողութիւնները կարող են յանգեցնել Մերձա- 
ւոր Արեւելքում լարւածութեան աճի։

Նման սցենարների կանխարգելումը եւ դրանց 
արմատական պատճառների վերացումը պէտք 

պատասխանը պէտք է լինի այնպէս, որով 
վերականգնւի այս ռեժիմի (սահմանած) զսպող  
ուժը: Այդ իսկ պատճառով, Իսրայէլի կողմից 
չարձագանգելու ենթադրութիւնները (ռազմա- 
վարական տրամաբանութեան առումով) այն- 
քան էլ ճիշտ չեն, եւ պէտք է հանրութեանը 
նախապատրաստել նման դրւագների համար  
նաեւ։

3. Նման իրավիճակներում (Իսրայէլի պա- 
տասխանի) Իրանի եւ Իսրայէլի միջեւ պա- 
տասխանները անխուսափելիօրէն կը վերած- 
ւեն «պինգ-պոնգ»-ի տրամադրութեան, ինչը 
կարող է ունենալ անցանկալի հետեւանքներ, 
ներառեալ ԱՄՆ-ի եւ նոյնիսկ արեւմտեան 
երկրների կոալիցիայի ներգրաւմանը, ինչը 
Նեթանիահուի հիմնական նպատակն է, որի 
համար էլ նա անցաւ հիւպատոսութեան շէնքի  
վրայ յարձակում գործելու ծրագրին:  

4. Անկասկած, Թեհրանը Իսրայէլի պա- 
տասխանի հաւանականութիւնը մեծ է հա- 
մարում եւ պատրաստ է գրոհների յաջորդ 
ալիքներին անցնել աւելի լայնածաւալ ու գեր- 
զարգացած հրթիռների կիրառմամբ, քանի որ  
այս շրջափուլում կողմերից իւրաքանչիւրը եթէ 
աւելի ուժեղ չարձագանգի հակառակորդին, 
կը նշանակի՝ ընդունել է հաւասարումների 
հարցում նրա կողմից գծւած նոր սահմանում- 
ները: Իսկ սա պարտւող կողմի համար հա- 
ւասար է լինելու բազմաթիւ նւաճումների  
կորստի հետ: 

Յ. Գ.- Ներկայ պահին տեղի ունեցած 
իրադարձութիւնների վերաբերեալ ցանկացած 
վերլուծութիւն եւ հրապարակում հիմնւած է 
ռազմավարական տրամաբանութեան վրայ, 
իսկ տարբեր արտաքին գործօններ կարող են 
ազդելով խնդրի վրայ՝ այլ ընթացք հաղորդել  
իրադարձութիւններին: 

է դառնան ՄԱԿ-ի Անվտանգութեան խորհրդի  
յատուկ առաջնահերթ ուշադրութեան առարկան։

Հաստատւել են կողմերի դիրքորոշումները 
յօգուտ Գազայի հատւածում անյապաղ հրադա- 
դարի, հրատապ հումանիտար խնդիրների լուծ- 
ման եւ ուղիղ բանակցութիւնների համար ամուր  
պայմանների ստեղծման՝ պաղեստինա-իսրայէլա- 
կան հակամարտութեան կարգաւորման վերա- 
բերեալ ՄԱԿ-ի բանաձեւերին համապատաս- 
խան»,- ասւած է ՌԴ ԱԳՆ մամուլի ծառայութեան  
հրապարակած յայտարարութեան մէջ։

Իսրայէլի ռազմական կաբինետը 
մի քանի ժամ քննարկել է Իրանի 

յարձակման պատասխանը եւ դեռ 
որոշում չի կայացրել

Մի քանի ժամ տեւած քննարկումներից յետոյ 
Իսրայէլի ռազմական կաբինետը դեռեւս որոշում 
չի կայացրել, թէ ինչպէս եւ երբ է արձագանգելու  
Իրանի յարձակմանը։

Նախարարներն առանց որոշում կայացնելու 
ընդհատել են իրենց քննարկումը: Հաղորդում է  
իսրայէլական 12-րդ ալիքը։

Ըստ իսրայէլական լրատւամիջոցների բազ- 
մաթիւ հաղորդումների՝ ռազմական կաբինետի 
նախարար Բենի Գանցը եւ «Ազգային միասնութիւն» 
կուսակցութեան անդամ Գադի Այզենկոտը՝ ռազ- 
մական կաբինետի դիտորդը, առաջարկել են հա- 
կահարւած տալ Իրանին:

Առաջարկին կտրականապէս դէմ են արտա- 
յայտւել պաշտպանութեան նախարար Եոաւ Գա- 
լանտը, Իսրայէլի պաշտպանութեան բանակի  
հրամանատար Հերզի Հալեւին եւ այլոք:

Իսրայէլի պատասխանի ժամանակի եւ բնոյթի 
վերաբերեալ քննարկումներում Նեթանիահուի դիր- 
քորոշումը պարզ չէ:

Ընդորում, 12-րդ ալիքը պնդում է, որ ԱՄՆ-ն  
չի փորձել վետօ դնել Իսրայէլի որեւէ պատաս- 
խան գործողութեան վրայ, այլ՝ Իսրայէլին ասել  
է, որ ցանկացած նման պատասխանի մասին  

անհրաժեշտ է նախապէս իմանալ եւ համա- 
կարգել գործողութիւնները: Վաշինգտոնը հրապա- 
րակայնօրէն յայտարարել է, որ չի մասնակցելու  
Իրանի դէմ Իսրայէլի որեւէ պատասխան գործո- 
ղութեան։

12-րդ ալիքը նաեւ պնդում է, որ Իսրայէլը 
փորձում է պարզել, թէ արդեօք զսպւածութեան 
դիմաց նա կարո՞ղ է ինչ-որ «ռազմավարական 
պայմանագիր» կնքել ԱՄՆ-ի հետ Իրանի դէմ՝ 
առանց պարտաւորութիւն վերցնելու այնպիսի  
հարցով, ինչպիսին Պաղեստինի հարցն է:

ԱՄՆ-ը չի ցանկանում պատերազմ 
Իրանի հետ եւ իրավիճակի սրում 

Մերձաւոր Արեւելքում
ԱՄՆ-ը չի ցանկանում պատերազմ Իրանի  

հետ եւ իրավիճակի սրում Մերձաւոր Արեւելքում։
Այս մասին յայտարարել է Սպիտակ տան  

Ազգային անվտանգութեան խորհրդի ռազմավա- 
րական հաղորդակցութիւնների համակարգող  
Ջոն Քերբին։

«Ակնյայտ է, որ մենք զգօն ենք լինելու տա- 
րածաշրջանում մեր ուժերին սպառնացող ցան- 

կացած հնարաւոր սպառնալիքի դէմ։
Սակայն, ԱՄՆ նախագահ Ջօ Բայդէնը հաս- 

կացրել է, որ մենք պատերազմի չենք ձգտում:

Մենք չենք ակնկալում էսկալացիա եւ, իհարկէ, 
չենք ակնկալում պատերազմ Իրանի հետ»,- ասել է  
նա ABC հեռուստաալիքի եթերում։

